
GAVANA bilong Is Nu
Briten Provins, Leo Dion,
em i nupela Deputi Praim
Minista bilong Papua Ni-
ugini aninit long nupela
gavman bilong Peter
O’Neill.

O’Neill i tokaut aste api-
nun long Gavman Haus tu
long nupela 33 kebinet
minista bilong gavman, we
wanpela meri Memba bi-
long Lae, Loujaya Toni, tu
em i kisim wanpela minista
posisen.
Tasol  tete o tumora,

gavman bai skelim na

tokaut long wanem kain
ministerial potfolio  ol dis-
pela 33 nupela minista bai
bosim.
Bihain long Gavana Jen-

eral, Gen Sif Sir Michael
Ogio, i luksave pinis long
24 nupela gavman minista
O’Neill i makim aste, Dion i
kisim luksave long Sir

Michael Ogio olsem nupela
Deputi Praim Minista bi-
long kantri.
O’Neill i bin amamas

stret long tokaut olsem
Dion em bai kamap namba
tu lida bilong gavman.
“Em i no isipela samting

long Dion long kam antap

long dispela bikpela namba
tu lidasip posisen. Ol pipel
bilong yu i gat strongpela
bilip yu long kamap lida.
Nau bai yu kamap lida bi-
long PNG na mi amamas
stret long wok wantaim yu,”
O’Neill i tok

Dion em i Deputi Praim Minista

TONI EM I WANPELA
GAVMAN
MINISTA…Memba bi-
long Lae Open na
Palamentri Pati Lida
bilong Indijenes
Pipols Pati, Loujaya
Toni (raithan), i sanap
wantaim Memba bi-
long Tari-Pori Open,
James Marape
(namel), na Memba
bilong Sohe Open,
Dellilah Gore, aste ap-
inun long Gavman
Haus. Toni em i wan-
pela bilong 33 nupela
kebinet minista bilong
O’Neill-Dion Gavman.
Poto: Aja Alex Potabe

Gavman makim ol kebinet minista pinis
Aja Alex Potabe i raitim



P2      Wantok   Ogas 9 - 15, 2012 nius

Citifon SMS
Vois & Data

Top-Ap

Risasim Vois Akaun 
bilong Yu

1.Skrapim silva panel
long baksait bilong
Telikad/Rait Kad long
kisim 12-pela namba.

2.Opim nupela SMS

3.Taipim V bilong vois,
na bihain long en, taipim
* na bihain Telikad/Rait
Kad Namba

4.Salim i go long 1257

5.Wet long kisim SMS
toksave bekim bilong yu

E . g T a i p i m
(V*xxxxxxxxxxxx) salim i
go long 1257

Risasim data
akaun

1.Skrapim silva panel
long baksait bilong
Telikad/Rait Kad long
painim 12-pela namba.

2. Opim nupela SMS

3. Taipim D bilong data,
na bihain long en, taipim
* na bihain Telikad/Rait
Kad Namba

4. Salim i go long 1257

5. Wet long kisim SMS
toksave bekim bilong yu
E.g Taipim
(D*xxxxxxxxxxxx) salim
i go long 1257
Sekim Data (D) o Voice
(V) Balens bilong yu

1. Opim nupela SMS

2. Taipim V o D na salim
i go long 1256

3.Wetim balens 
toksave bekim bilong yu

Ol  SABL i no helpim
ol papagraun
SINGAUT i go long nupela
gavman long go hetim ol
rekomendesen o ol ripot
we Komisin bilong Inkwairi
i bin mekim long stopim ol
Fores Kliaring Atoriti (FCA)
o ol atoriti i save givim tok
orait long kliarim ol bus-
graun, na rivyuwim  loa we
i bin givim tok orait long
Spesel Agrikalsa Bisnis Lis
(SABL) i kamap.
Man i karimaut awenes

long sevim ol busgraun
long PNG i wok wantaim
Grinpis (Greenpeace) ,
Sam Moko, i tok olsem
taim em i tokaut long nu-
pela ripot we Grinpis i
kamapim  i kamaut.
Dispela nupela ripot bi-

long Grinpis i autim ol hevi
we SABL i wok long
kamapim long ol komyuniti
na ol papagraun long ol-
geta hap bilong PNG.
Ripot i glasim ol bek-

graun kondisen na hevi we
ol ausait kampani i kisim ol
bikpela hap graun long
mak bilong 5 milian hekta
graun  bilong kastomeri

graun aninit long SABLna
ol i yusim ol fri  inap long
99 yia.
Mista Moko i tok dispela

ripot i laik autim long ples
klia samting ya long nupela
gavman na em mas wokim
samting.
“Nupela gavman i mas

edresim dispela samting.
Komisin ov Inkwairi long ol
SABL i pinisim ol wok
painim bilong em na Pala-
men i mas tebolim na go
hetim hariap.
“Ol nupela lida bilong

kantri i stap long posisen
long stretim dispela bikpela
samting i no stret na putim
rait bilong ol pipel i go pas
pastaim lon g ol winmani
na intres  bilong ol foren o
ovasis kampani,” Mista
Moko i tok.
Ripot bilong Grinpis i

autim ol dispela samting:
Ol loging kampani i wok

long kisim planti gutpela
samtinglong SABL sistem
bikos anin it long agrimen
we Fores Kliarens Atoriti
PNG Fores Atoriti i givim, ol

i kisim bikpela hap graun
long lisim na katim ol diwai;
Ol bikpela ovasisi kam-

pani bilong Malesia na
Australia  i kontrolim 75
pesen o 3.9 milian hekta
aninit long 54 sab lis o di-
velopmen agrimen. Ol i
kontrolim 3 milian hekta
kastomeri graun  long 32
SABL;
PNG i bin salim moa log

o ol diwai o timba  na dis-
pela i lukim groa long 20
pesen long las yia. As long
groa em bikos long loging
o katim na salim ol diwai in-
sait long ol SABL’
Stat yet long 2006, ol

loging kampani i bin salim
moa long 1.5 milian kubik
mita bilong ol diwai long ol
SABL we i pulim moa long
K290 milian. Ol bin salim
planti ol diwai i go long
Saina. Ripot i bin painim
olsem ol loging kampani i
save peim ol polis long
rausim na paitim ol papa-
graun husat i agensim ol;
Ol kampani i stap long

lista i olsem wel (oil) na

baio piul kampani i kon-
trolim 9-pela SABL
(311,000 hekta). Planti
kampani i gat ol sab lis o ol
divelopmen agrimen long
ol SABL i nogat ekspiriens
long ol wok divelopmen
long agrikalsa sekta na;
Ol 48 bikpela SABL we i

karamapim 95 pesen long
totol SABL eria i gat long
em 14 pesen long laspela
14.7 milian hekta Intek
Fors Lenskep  o ol hap
graun we i save stap nating
o ol man i mekim ol gaden
samting long en. Dispela i
gat insait long en moa long
130,000 hekta bilong ol
protektet eria long kantri.
Mista Moko i tok Grinpis i

singautim nesenel gavman
long kisim helpim ovasis
long divelopim Nesenel len
yus Plen we ol kastomeri
papagraun i ken stap insait.
Na bikpela samting ol i mas
mekim em long lukautim ol
kastomeri len rait na lukau-
tim ol bus, graun na ol
diwai long ol pikinini bai
kam bihain.

… Tasol ol ovasis loging kampani

NOKEN BARAPIM BUSGRAUN BILONG MIPELA: Ol pikinini bilong ples Lau long Wes Pomio  distrik i holim bena i gat ol toktok
we ol i agensim bagarapalim ol  busgraun na ol diwai bilong ol. Poto: Paul Hilton long Grinpis

GAVANA bilong Enga
Provins i autim bikpela kros
bilong en long we sampela
pipel i bin kidnapim wanpela
yangpela boi long ileksen
taim.
Peter Ipatas, husat i

winim bek sia bilong Enga
Rijenal i tok, dispela kidnap
bilong wanpela yangpela
boi, i namba wan taim i
kamap long taim bilong
PNG ileksen.
Yangpela boi Sebby Roa,

em papa bilong en i bin
Ritening Opisa bilong
provins, i bin go fri na go
bek long famili long Fonde
las wik.
Gavana Ipatas i tok wok

painim nau i stap long han
bilong polis na kot i mas
mekimsave long ol pipel i
brukim loa.

Pasin bilong
kidnap i
bagarapim
ileksen 

PNG Nesenel Ileksen bi-
long dispela yia i bin lukim
sosol midia olsem face-
book, twitter na ol blog i
pairap gut tru long nius i go
aut kwik long ol pipel.
Sosol midia i bin mekim

gutpela wok tru long i save
kwik long kamapim na
salim ol nius namel long ol
pipel.
Ol nius i save kamap

long niuspepa, redio na
televisen tu i save resis tu
long traim winim sosol
midia long kisim na salim ol
nius.

Papua New Guinea i
joinim wol komyuniti long
dispela rot we, ol pipel i
save hariap tru long i laik
kisim nius bilong ol kwik
taim.

Emmanuel Narakobi,
wanpela long ol pipel i no
isi long rait long PNG blog
bilong en, Masalai i save
gut long en.
Em i tok nius i wok long

kamap kwik bikos long
halvim bilong sosol midia.

Nius i kamap
hariap wan-
taim helpim
bilong mobail
teknoloji

ASTE Trinde Ogas 8 em i de
we i lukim pinis bilong 2012
Nesenel Ileksen long kantri.
Taim Ilkektorel Komisina, An-
drew Trawen, i givim ol rit
(writ) pepa long Gavana
Jenerel, Se Michael Ogio.
Bikpela wok i bin kamap

long 2012 Nesenel Ileksen na
tu, bikpela mani bilong pipel
long dispela kantri na ol ova-
sis dona olsem AusAID i
makim gavman bilong Aus-

tralia, Nu Silan na ol narapela
moa i bin go long ileken wok.
Wok sekyuriti na lojistiks em
tupela eria we bikpela mani i
bin go long en.
Ol polis manmeri, ol woda

na sekyuriti fos memba i bin
mekim bikpela wok long lukim
olsem 2012 i ron gut, stat long
mun Me inap em i pinis long
dispela mun. 
Provinsel Polis Komanda

bilong Westen provins, In-
spekta Silva Sika, i autim
bikpela tok tenkyu i go long ol-
geta lain i bin givim gutpela

sekyuriti long lukim olsem
2012 Nesenel Ileksen i kamap
na i ron gut long Westen
Provins.
“ Tok tenkyu bilong mi i go

long olgeta polis manmeri, ol
woda na ami i bin lukautim
sait bilong sekyuriti na provins
na kantri i bin gat gutpela ilek-
sen. Wantaim ol regula polis
na helpim bilong ami na ol
risos, 4-pela beis long Westen
provins olsem Kiunga, Bal-
imo, Daru na Nomad, mipela
bin inapim gol bilong kama
pim ileksen i nogat hevi. Tok

amamas i go bek tu long ol
pipel long ples long gutpela
wok bung wantaim ol lain  bi-
long mipela,” Inspeka Sika i
tok.
Long wankain taim, ol polis,

ami na woda husat i bin lukau-
tim sekyuriti long taim bilong
2012 nesenel ilesken i bin go
bek long ol wan wan wokples
provins bilong ol long las wik
wantaim  helpim bilong ol gav-
man bilon g Australia na Nu
Silan.
Asisten Komisina bilonbg

Polis long Nesenel Ileksen,

Awan Sete, i autim bikpela tok
amamas lon g ol polis man-
meri, ol woda na ami long gut-
pela wok ol i mekim long givim
gutpela sekyuriti na ol wok
long ileksen long olgeta hap
bilong kantri i ron gut.
“Polis, ol woda na Ami i bin

putim han wantaim long lukim
olsem i gat gutpela, fri na fe
ileksen. Tru, hevi i bin kamap
long sampela hap. Wok bilong
mipela i bilong helpim  ol Ilek-
torel Komisin lain long
kamapim na pinisim 2012 ne-
senel ileksen.

Tok tenkyu long givim gutpela sekyuriti
long ileksen taim
Veronica Hatutasi i raitim

Em i tok ol dispela nu-
pela minista em ol save-
man, husat i bin mekim
sampela gutpela samting
bilong dispela kantri, na
gavman i luksave long
larim ol i holim ol dispela
minista posisen bikos ol bai
mekim gut wok na soim li-
dasip wantaim ekspirens ol
i bin kisim long wan-wan
samting ol yet i bin mekim
bipo long ol pipel bilong ol i
makim ol i kamap lida.
“Mi gat bikpela bilip long

ol dispela nupela minista.
Planti ol nupela pes long
politiks tasol save na
ekpirens bilong ol i antap
tumas. Ol bai yusim save
na ekpirens long ronim gut
dispela kantri bilong yumi,”
O’Neill i tok.
Dion i tok tenkyu long

T.H.E. Pati lida bilong en,
Don Polye, long bilip long li-
dasip bilong em, na larim
em i kamap deputi praim
minista bilong PNG.
“Mi tok tenkyu long Polye

na O’Neill i bilip long mi. Mi
amamas long ol Is Nu
Briten pipel long votim gen.
Mipela bai wokbung long
gutpela bilong PNG,” Dion i
tok.
Polye i tok man taim

Hailans i kisim praim min-
ista, i no gutpela long em i
kamap deputi praim.
Olsem na em i larim Dion,
husat i wanpela sinia
memba bilong T.H.E. Pati,
na man nambis long
kamap  namba tu lida bi-

long kantri. 
Ol nupela gavman min-

ista ol i makim aste na Ga-
vana Jeneral i luksave pinis
long en em ol:
Leo Dion (ENBP Provin-

sal), Ribink Pato (Wapena-
manda), David Arore
(Ijivitari), Ano Pala (Rigo),
Richard Maru (Ynagorru-
Saussia), Paul Isikiel
(Makham), Nixon Duban
(Madang), Paru Aihi
(Kairuku-Hiri), Jimmy Mir-
ingtoro (Sentral Bogenvil),
Kerenga Kua (Sinasina-
Yongomugl), Michael Mal-
abag (Mosbi Not Wes),
Justin Tkatchenko (Mosbi
Saut), Charles Abel
(Alotau), Byron Chan (Na-
matanai), Francis Awesa
(Imbonggu), Mark Maipakai
(Kikori), Loujaya Toni (Lae),
Boka Kondra (Not Fly),
Dokta Fabian Pok (Not
Waghi), Tommy Tomscoll
(Middle Ramu), Jim
Simantab (Wewak), Benny
Allen (Ungai-Bena), Davis
Steven (Esa’Ala), na
Steven Pirika Kamma
(Saut Bogenvil).
Las wik Fraide, O’Neill i

bin makim 8-pela keteka
gavman minista ne em ol:
James Marape (Tari-Pori),
Ben Micah (Kavieng),
William Duma (Hagen),
Don Polye (Kandep), John
Pundari (Ambum-Kom-
paim), Mao Zeming (Tewai-
Saiasi), Patrick Pruaitch
(Aitape-Lumi), na Charles
Abel (Alotau).

Gavman makim ol 
kebinet minista pinis

i kam long fran pes

Leo Dion

MEMBA bilong Jimi Open,
Mai Dop, i tingting strong
long kirapim Jimi ilektoret,
na em i laik skelim gut ol
gavman sevis long olgeta
hap long Jimi.
Taim em i tok tenkyu long

ol pipel bilong Jimi long
makim em i kamap lida, em
i tokaut olsem em bai nonap
wansait tasol na givim sevis
long wanpela ples o wan-
pela grup manmeri tasol.
Tasol em i tok em i givim

gut sevis long olgeta man-
meri bai kisim gut benefit i
kam long gavman.
Dop mekim dispela toktok

las wik Sande taim em i bin
bungim UPNG Jimi sumatin
na Jimi manmeri i stap long
Mosbi long Port Moresby
Nature Park.
Em i tokim ol pipel olsem

nau em i taim bilong olgeta
save manmeri na bisnis
manmeri  bilong Jimi long
wokbung wantaim long ki-
rapim ilektoret na provins
bilong ol bikos Jiwaka em i
nupela provins na i gat
planti samting long mekim.  
“Mi tok tenkyu long yu-

pela olgeta i bilip long li-
dasip bilong mi. Dispela
bikpela na strongpela bilip

yupela i gat long mi em i no
wanpela nogut samting yu-
pela i gat. Nau mi tingting
strong stret long kirapim
ples bilong yumi, na mi
nidim sapot bilong yupela
olgeta bikos wok bai bikpela
tru, i no liklik,” Dop i tok.
Em i tok em i les long

kamapim kain ol nogut
pasin we bipo ol memba na
pablik sevan i save
kamapim taim ol save stilim
o paulim ol DSIP fan, we
dispela kain ol mani inap
long go stret long kirapim ol-
geta kona bilong Jimi.
“Dispela kain pasin na

tingting bilong paulim pablik
mani, kisim sevis i go long
wanpela ples tasol, na larim
wanpela grup manmeri
tasol i kisim benefit bai
senis aninit long was bilong
mi,” Dop i tok.
Josephet Nongie, lida bi-

long ol Jiwaka sumatin i tok
tenkyu long Dop long putim
ol yuni sumatin i go pas, na
em i salensim Dop long
yusim ol save manmeri bi-
long Jimi yet long kirapim
ples.

Nongie i tok edukesen
em i namba wan samting bi-
long kirapim ples na em i
tokim Dop long luksave gut
long edukesen na skul bi-
long ol pikinini bilong Jimi

na Jiwaka wantaim.
Justin Danga bilong Apa

Jimi LLG i tok planti ol save
manmeri bilong Jimi i lusim
ples na i go stap long sam-
pela hap bikos rot, bris,
pawa, haus sik, skul na ol
besik sevis i bruk daun na
bagarap long taim pinis.
Em i tok nogat ol gutpela

gavman sevis long ples na
ol save manmeri bilong Jimi
i go nambaut na stap long
arapela taun na siti insaitt
long kantri.

“Ol manmeri bilong yumi i
painim ol gutpela ples, we ol
i nap long kisim pawa, ron
long gutpela rot, kisim but-
pela haus sik sevis, na
salim pikinini bilong ol i go
long gutpela skul,” Danga i
tok. 
Long Sarere, Dop na Ga-

vana bilong Jiwaka, Dokta
William Tongamp, i bin
mekim ol UPNG Jiwaka
sumatin, husat i bin mekim
piknik pati na suim long
Gaire nambis, i kirap nogut
taim tupela i bin go lukim ol
na joinim ol long hap.
Dop i bin givim K3000

long ol sumatin taim Dokta
Tongamp i bin tokim ol
olsem em i toktok gut long
ol sumatin bihain long tu-
pela wik.

Dop: Sevis bai go gut long Jimi
Aja Alex Potabe i raitim

AMAMAS HOLIM PAS…Ol manmeri Jimi stap long Mosbi i bin amamas long bungim
nupela memba bilong ol, Mai Dop,  las wik Sande long Port Moresby Nature Park. Poto:
Josephat Nongie

Ol yut bilong Germani i tok,
“Papua Niugini em i naispela
kantri tru”
Luteran Sios Lae Sity

Seket na Freiberg-Saxony-
Germani yut senis program i
kamap nau insait long Lae
siti. Ol yut bilong Germani i
kamap long Lae bihainim
wanpela raun ol 7-pela
Luteran yut memba bilong
Luteran Sios Lae Siti Seket i
bin mekim long Julai, 2011.  
Ol 8-pela yut memba, 4-

pela boi na 4-pela meri bilong
Freiberg-Saxony insait long
Germani, i kamap pinis long
Papua Niugini.  Ol sios lida na
yut grup bilong St. Barnabas
Luteran kongrigesen i bungim
ol yut bilong Germani long
Nadzab, Sande 29 Julai,
2012 na welkamim ol. 
Tok welkam na amamas i

bin kamap long Lae Yunivesiti
bilong Teknoloji na ol Luteran
kongrigesen long Sios bilong
Hope i bin go pas long pulim
ol yut na sotpela lotu i bin
kamap  long Rose Kekedo
Leksa Hal na givim ol kaikai
long ol.
Dispela lain yut memba bi-

long Freiberg-Saxony i stap 3
wik insait long Papua Niugini
long kisim pasin bilong
senisim na lainim kalsa bilong
wanpela na arapela wantaim
yut memba bilong Luteran
Sios Lae Siti Seket. Samting
ol  i lainim i sut long singsing
na danis bilong tumbuna,
lotu, visitim ol nupela ples
olsem ol bisnis sekta, sios in-

stitusen, maining, haus kal-
abus, ol skul na lukim ol ples
we namba wan Luteran misi-
nari i bin statim wok bilong
sios long ol ples Simbang,
Heldsbach na Sattelberg in-
sait long Finsafen. 
Sampela famili long 3-pela

zons insait long Lae siti seket
i kisim ol yut na lukautim ol
olsem was-papa na mama.
Ol bai lainim pasin bilong
famili na mekim arapela
samting insait long program.
Wanpela taim tebol sios i
setim bilong ol yangpela bi-
long Germani bai raun na
singim ol song na kamapim
drama bilong ol long taim bi-

long lotu na bung wantaim.
Grup lida bilong dispela

tim, Caroline Richter,  i tok ol
grup memba bilong ol i kam
long ol taun na ol ples makim
Freiberg-Saxony Luteran
Sios distrik insait long Ger-
mani.  Caroline i tok, mak ol i
sut long dispela wokabaut em
long save long wanpela na
arapela, lukim pasin na kalsa
bilong tupela kantri long
helpim ol i wok bung wan-
taim.  Bikpela samting em
long lukim olsem, tupela yut
grup i sanap olsem wanpela
lain insait long Jisas Krais em
bikpela samting insait long tu-
pela sios.

Caroline i tok, ol yut
memba bilong en ol i gat
bikpela amamas long lukim
Papua Niugini i gat bikpela
blesing wantaim olgeta samt-
ing olsem gutpela bus, diwai,
maunten, wara na ol man-
meri tu i gutpela tumas. Sam-
pela bikpela samting ol i
toktok long en em long tok bi-
long ekonomik divelopmen
na wari bilong dispela ol divel-
opmen i mas helpim olgeta
manmeri bilong dispela
kantri.
“Mipela yut bilong Germani

i wari olsem, dispela wok bi-
long ekonomi i no ken
bagarapim ol gutpela bus,

wara, diwai, graun, sorwara
na olgeta samting i stap antap
long graun bilong 
dispela kantri. Dispela em

long helpim gupela bilong
manmeri bai kam bihain.“ I
gat tok bilong ol meri tu i mas
i stap hap bilong dispela di-
velopmen na kisim helpim bi-
long famili na sosel laip bilong
olgeta manmeri i mas stap
gut. 
Askim bilong wanem bilip

ol i sanap antap long en, Car-
oline i tok olsem: “Mipela i
sanap wantiam as bilip bilong
Luteran Sios antap long 3-
pela hap bilong Tok bilip bi-
long ol Aposel (Three

Symbols of the Apostolic
Faith – Apostle’s Creed, the
Nycene Creed and, the
Athanasian Creed), wantaim
Prea bilong Bikpela na Baibel
tasol i stap tok tru bilong God
em Luteran Sios i sanap
antap long en, tokaut, bilipim,
bihainim na mekim. 
Wanpela samting ol yut

memba bilong Freiberg-Sax-
ony  i painim aut em planti
manmeri tru i pulapim  haus
lotu long taim bilong lotu na
tokaut long Kristen bilip bilong
ol. Narapela bikpela samting
ol yut i lukim em olsem; olgeta
manmeri ol i lain bilong autim
tok bilong God na toktok long
ol samting insait long Baibel. 
Bikpela samting ol yut i

tingting insait long dispela
patnasip program em long
mekim ol yangpela bai stap
sios bilong tumora, na ol tasol
bai kamap lida bilong sios na
strongim sios na bilip bilong
olgeta manmeri i stap hap bi-
long dispela bodi. Ol yut i tok
olsem, ol i lainim planti samt-
ing insait long dispela sotpela
taim bilong ol i stap insait long
Papua Niugini.

Askim bilong ol bai
mekim wanem, taim ol i go
bek long kantri bilong ol? Ol
i tok, “Bai mipela i sori tru
long lusim Papua Niugini. I
gat planti gutpela kaikai na
frut na kumu mipela i kaikai
bai mipela i tingim i stap.
Mipela i no inap lus tingting
long ol gutpela brata na
susa na ol wantok mipela i
bungim hia. Ol yut bilong
Germani bai go bek long
tripela wik bihain.

Luteran Yut Patnasip namel long Lae siti seket
Na Freiberg-Saxony-Germany bihainim progrem

LUTERAN: YUT SENIS PROGREM: Ol sumatin bilong Germani long senis progrem. Poto: Sanang Zazoring

Sanang Zazoring I raitim



NUPELA Gavana bilong Ji-
waka Provins, Dokta William
Tongamp, i mekim nem taim
em i bin go kamap long Gaire
nambis long Sentral Provins,
we ol UPNG Jiwaka sumatin
i bin mekim amamas pati las
wik Sarere.
Dokta Tongamp i bin

kamap long hap long 3-kilok
apinun wantaim nupela
Memba bilong Jimi, Mai Dop,
husat i bin amamas nogut tru
long stori na toktok wantaim
ol Jiwaka komyuniti na
sumating long hap.
“Mi amamas stret long

wokbug wantaim yupela ol-
geta sumatin bilong Jiwaka,
husat i skul long UPNG, Yu-
nitek, DWU, UoG, na Vudal.
Mi bilip long ol sumatin bikos
ol i gat save long kirapim ples
bilong yumi,” Dokta Tongamp
i tok.
Em i tokim ol sumatin long

noken westim taim nating,
tambu long ol sumatin i dring
bia na noken raun olsem
long long.
“Taim em i wanpela

namba wan samting. Ol Ji-
waka sumatin i noken wes-
tim taim long dring bia. Mi les

long harim wanpela Jiwaka
sumatin i raun olsem long
long na stap nating long strit.
Yumi gat bikpela salens long
kirapim nupela provins bi-
long yumi,” em i tok.
Dokta Tongamp i tok em i

bin resis wantaim ol man
husat i bin yusim mani pawa,
tasol em yet em i bin yusim
save pawa long winim dis-
pela sia, we em i wanpela
namba wan sia long dispela
kantri.
Em i bin wok 11-pela yia

olgeta olsem Asosiet Profesa
bilong Akita Yunivesiti long
Japan. Dokta ongamp i gat
4-pela pikinini, na olgeta 4-
pela i nau kambek na skul
long ples i stap.
Nupela Memba bilong

Jimi, Mai Dop, i tok em i
amamas long wokbung wan-
taim olgeta 4-pela memba
bilong Jiwaka na ol save
manmeri, sumatin na ol lokol
level kaunsil presiden bilong
Jiwaka.
Dop, husat i givim K3, 000

long UPNG Jiwaka Studen
Asosiesen, i tokim ol sumatin
olsem nau em i taim long
mekim ol hatwok bikos Ji-
waka i nogat ol risos long ki-
rapim dispela nupela
provins.

PASTAIM Deputi Praim Min-
ista aninit long O’Neill-
Namah gavman, na Memba
bilong Vanimo-Green,
Belden Namah, i givim tok
lukaut long Praim Minista
Peter O’Neill bikos gavman
sait bilong en i gat ol kain
kain man bilong senisim
tingting klostu klostu.
Namah, husat i luk olsem

em bai kamap Oposisen
Lida, i tok taim kantri i bin go
insait long sampela kain
hevi bilong pait long kisim
ples bilong praim minista
namel long Peter O’Neill na
Sir Michael Somare, em i
bin mekim planti samting
long stopim ol samting
nogut i kamap, na larim
olpela gavman bilong tupela
i stap yet long pawa.
“Taim mitupela i bin ronim

pastaim gavman, mitupela i
bin bungim kainkain hevi.
Kot i bin go agensim mitu-
pela, ol manmeri i bin protes
agensim gavman bilong mi-
tupela. 
“Sampela ol man husat i

bin toktok na mekim ol
samting agensim pastaim
gavman bilong mitupela i
nau stap wantaim yu long
gavman. Yu mas kisim was
long ol kain memba bikos ol
i gat sampela ting ting bak-
sait long ol yet,” Namah i
tok.
Taim Namah i bin mekim

dispela toktok, olgeta man-
meri insait long palamen
haus na ol memba tu i bin
sindaun isi tru, na nogat
wanpela nois i bin kamap.
Namah i tokim palamen

olsem O’Neill-Namah gav-

man i bin ron gut long strong
bilong em bikos em i bin
mekim planti moa samting
long putim O’Neill olsem
praim minista bilong Papua
Niugini.
“Mi bin mekim na yu bin

kisim ples bilog Gren Sif Sir
Michael Somare. Taim em i
laik kisim ami na polis na
rausim mitupela long pawa,
mi tasol i bin sainim laip bi-
long mi long nem bilong
gavman bilong mitupela na
daunim ol dispela bikpela
hevi. 
“Nau mi no belhevi wan-

taim yu, tasol mi amamas
nogut tru olsem yu kamap
praim minista. Mi laikim yu
long karimaut ol gutpela
polisi bilong bipo gavman bi-
long mitupela. Tasol noken
bilip long wanpela memba
husat i stap wantaim yu.
“Ol i bin tingting long

lokim mitupela long Bomana
na tromoi ki i go long Laloko
Wara. Ol i tingting long
katim nek bilong mitupela.
Mi no bin pundaunim yu
long ol dispela taim nogut,
na mi yet mi amamas olsem
yu kisim bek sia bilong yu,”
Namah i tok.
Em i tok kantri bai nonap

kamap olsem wanpela tru-
pela demokretik kantri
sapos i nogat wanpela
strongpela oposisen.
“Mi bai stap wantaim ol

dispela 17-pela lida husat i
save bilip long senis lidasip
bilong mi i ken karim i kam
long dispela kantri. Olsem
na mi laik tokim yu brata bi-
long mi Peter O’Neill long
noken bilipim wanpela
memba long hapsait bikos
belhat bilong sampela i no
pinis yet,” Namah i tok.

Namah tok lukaut
long O’Neill
Aja Alex Potabe i raitim

Belden Namah                                                             Peter O’Neill

Dokta William
Tongamp, Ji-
waka Gavana

Dokta Tongamp laik
wokbung wantaim ol
Jiwaka sumatin
Aja Alex Potabe i raitim

Memba bilong Ialibu-Pangia,
na Pati lida bilong Pipols Ne-
senel Kongres (PNC) Pati,
Peter O’Neill, em i nupela
praim minista bilong Papua
Niugini.
Las wik Fraide, long

namba wan sindaun bilong
palamen, 94-pela memba i
bin votim O’Neill long kamap
praim minista gen.
Faivpela memba -Francis

Potape (Komo-Margarima),
Lucas Dawa Dekena (Gu-
mine), Sasindra Muthuvel
(WNB Provinsal), Louta Atoi

(Not Bogenvil) na Jeffrey
Kuave (Lufa)- husat i bin
stap long Kokopo kem bilong
Vanimo-Green  Memba na
PNG Pati lida, Belden
Namah, i bin krosim floa bi-
long palamen na votim
O’Neill tu.
Ol i vot pinis na ol i joinim

gen ol arapela 12-pela
memba long sait bilong
Namah, husat i no bin votim
O’Neill.
Taim nupela Palamen

Spika, Theo Zurenuoc, i bin
opim nominesen bilong
praim minista long floa bi-
long palamen, Memba bi-
long Tari-Pori, James
Marape, i bin sanap na

nominetim O’Neill long
kamap praim minista.
Memba bilong Tewai-

Siaisi, Mao Zeming, i bin
sekenim dispela nomiesen,
na Gren Sif Sir Michael So-
mare i bin pasim nominesen.
Bihain long dispela, Spika i

bin tokim ol memba husat i
laik votim O’Neill long muv i
go long raithan sait bilong
en.
94-pela olgeta i bin muv i

go long hapsait floa. 
O’Neill i tok nau em i taim

bilong tok sori long ol lida yet
husat i bin kros na mekim
kain kain samting long kisim
pawa.

“Yumi noken belhat yet.
Dispela kantri em i bilong 7
milian pipel, i no bilong yumi
111 memba tasol. Yumi mas
putim laik na tingting bilong
ol i go pas.
“PIpel i laikim PNC long

ronim dispela kantri na ol i
votim planti PNC kendidet i
kam insiat long palamen.
Olsem na PNC bai nau
mekim eksen stret long soim
ol polisi mipela i bin tokaut
long kempen taim.
“Kantri i nau lukim planti

gutpela samting i kamap na
dispela nupela gavman bai
larim ol pipel i kisim gut ol
benefit ol inap long kisim
stret,” O’Neill i tok.

Praim Minista Peter O’Neill na Gren Sif Sir Michael Somare i go bek long Palamen bihain long Gavana Jeneral Sir Michael Ogio
i luksave pinis long O’Neill olsem praim minista bilong Papua Niugini. Poto: Aja Alex Potabe

94-pela memba makim O’Neill
kamap PM gen
5-pela long sait bilong Namah tu votim em
Aja Alex Potabe i raitim

GAVMAN i mas sapotim
“EARLY Childhood Educa-
tion and Care” o level bilong
skul  na lukautim ol liklik
pikinini long kantri.
Wanpela awenes kempen

long mekim gavman na ol
atoriti long PNG long luk-
save olsem skulim na lukau-
tim ol liklik pikinini i bikpela
samting bai stat long neks
wik Mande long Mosbi.
PNG Edukesen Edvoke-

sei Netwok (PEAN) na ol
lain i save givim Early Child-
hood Care and Education
(ECCE) insait long Nesenel
Kapitel Distrik i karimaut dis-
pela kempen long wanpela
wik bilong mekim gavman i
luksave olsem em i gutpela
long putim mani long skul bi-
long ol pikinini we krismas
bilong ol i stap anin it long 5-
pela yia.
Eksekyutiv Dairekta bi-

long PNG, Priscilla Kare, i
tok PNG gavman i bin
sainim agrimen long dispela
samting long Dhaka long yia
2000 we i tok long olgeta
pipel long kantri (PNG) i
mas skul na lainim long rit
na rait. Na long dispela i
kamap, gavman i mas go
hetim 6-pela gol .
Mis Kare i tok taim ol

pikinini i liklik yet na ol i
lukautim na givim ol gutpela
skul, em bai helpim long
daunim ol sosel hevi olsem
vailens long skul, kisim
spakbrus, strongpela dring,
vailens agensim ol meri na
ol narapela hevi moa
olsem. 
Em i tok ol liklik pikinin i

krismas bilon g ol i stap
aninit long 5-pela yia i gat
wankain rait long edukesen
na gavman i mas givim moa
sapot long dispela eria.

Gavman mas sapotim
skul bilong ol liklik



PLANTI manmeri long kantri
na ol Memba bilong Palamen
(MP) tu i nau gat strongpela
bilip olsem nupela Palamen
Spika bai mekim stretpela
wok long larim ol manmeri i
gat bilip long palamen olsem
namba tri han bilong gavman.
Bihain long 88-pela Memba

bilong Palamen i makim
Memba bilong Finschaffen,
Theo Zurenuoc, long kamap
nupela Spika bilong dispela
namba 9 palamen, olgeta
memba na pipel i wanbel na
bilip strong long em olsem em
bai mekim stretpela wok bi-
long Palamen Spika.
Zurenuoc i bihainim lek

mak bilong papa bilong en, Zi-
dang Zurenuoc, husat i wan-
pela pastaim memba bilong
Finschaffen na tu i bin stap
Deputi Spika bilong Palamen.
Praim Minista Peter O’Neill

i bin tok Nape i bin mekim
sampela kain disisen long
ronim dispela palamen na
kantri wantaim, we sampela
taim disisen bilong en i save
kamap karangi olgeta.
Tasol em i tok em i gat bilip

olsem Zurenuoc bai bihainim
loa stret, i no wansait long
gavman o oposisen sait, tasol
mekim stretpela wok long
strongim nem bilong palamen
olsem namba tri han bilong
gavman.
Dispela em i namba tu tem

bilong Zurenuoc long makim
ol pipel bilong Finschaffen
taim em i winim bek sia aninit
long tiket bilong Pipols Pro-
gres Pati (PPP).
Las wik Fraide long 10-kilok

moning, bihain long Sif Jastis
Sir Salamo Injia i bin go opim
nupela namba 9 palamen, na
luksave long ol  rit pepa bilong
ol memba wantaim Diklere-
sen ov Loyalti na Dikleresen
ov Opis, Klak bilong Palamen,
Don Pandan, i opim nomine-
sen bilong makim Spika bi-
long Palamen.
Memba bilong Kandep Don

Polye i hariap tru nominetim
Zurenuoc, na Memba bilong
Hagen, William Duma, i

sekenim. 
Long narapela sait, Memba

bilong Komo-Margarima,
Francis Potape, i nominetim
Memba bilong Talasea, na
bipo Deputi Palamen Spika,
Francis Marus. Nupela
Madang Gavana Jim Kas i
sekenim dispela nominesen
bilong Marus.
Bihain long dispela tupela

nominesen tasol, Gren Sif Sir
Michael Somare i sanap na
pasim nominesen bilong pala-
men spika.
Ol 88-pela memba olgeta i

bin votim o makim Zurenuoc i
kamap Palamen Spika na 17-
pela tasol i votim Marus. Ol
dispela 17-pela memba em ol

sem memba husat i bin stap
long sait bilong PNG Pati lida
Belden Namah long Kokopo
kem.
Taim Pandan i tokaut olsem

Zurenuoc i win, Polye na
Duma tupela yet i go kisim em
i kam na sindaunim em long
sia bilong spika.
“Mi amamas stret long

kamap Palamen Spika,”
Zurenuoc i tok.
Bihain long en, Duma,

Polye na sampela memba na
wokman bilong palamen i
kisim Zurenuoc i go long Gav-
man Haus long Konedobu
long larim Gavana Jeneral i
luksave long nupela spika.
Long 10-pela yia olgeta,

bipo Memba bilong Sinasina-
Yonggomugl, Jeffrey Nape, i
bin ronim palamen taim em i
bin stap Palamen Spika.
Tasol ol planti memba yet i

bin tokaut olsem Nape i no bin
ronim palamen gut aninit long
loa bilong ronim palamen,
tasol em i bin mekim planti
nogut samting.
Las wik Fraide taim ol man-

meri i bin pulapim palamen
haus, eakon insiat i no bin
wok na ol manmeri i bin kisim
bikpela taim.
Kala bilong palamen haus

em i bagarap olgeta na nau
olgeta manmeri, ol memba na
ol intenesenel poroman bilong
PNG i putim ai long Zurenuoc
tasol long kirapim na senisim
dispela namba wan haus bi-
long PNG.

Sir Matiabe
wanbel long 
nupela gavman
WANPELA sinia stetsmen i
amamas long dispela nupela
gavman ol i fomim las wik
Fraide tasol.
Bipo Memba bilong Tari-Pori

long Haus ov Asembli taim, Sir
Matiabe Yuwi, i amamas stret
long Memba bilong Ialibu-Pan-
gia, na PNC Pati lida, Peter
O’Neill i kisim praim minista
wantaim bikpela sapot i kam
long ol tripela bipo praim min-
ista bilong kantri.
“Mi laik tok amamas long

O’Neill long lus tingting long ol
pasin birua bilong politiks
namel long yumi yet. Taim
mipela i bin mekim dispela
Mama Loa, mipela i laikim
Mama Loa i holim yumi olgeta
aninit long wanpela kantri,
PNG tasol,” Sir Matiabe i tok.
Sir Matiabe, husat i wanpela

memba bilong Konstitusenel
Plening Komiti (CPC) bilong
mekim Mama Loa bilong PNG,
i bin wari nogut tru taim ol
yangpela lida i bin traim long
brukim dispela bikpela loa.
“Mi amamas olsem Sir

Michael Somare, Sir Julius

Chan na Paias Wingti i ken
wokbung wantaim O’Neill, na
ol arapela yangpela lida. Dis-
pela i ken larim ol pipel i gat
bilip gen long Mama Loa, kot
sistem bilong yumi, na pala-
men o lejisletiv han bilong gav-
man tu,” Sir Matiabe i tok. 
Long gutpela bilong dispela

kantri, Sir Matiabe i laikim
O’Neill long kisim ol tok edvais
i kam long ol lotu manmeri,
husat i save pretim bikman.
“Ol tok edvais i kam long ol

ausait manmeri i ken bagara-
pim gutpela wok yu laik mekim
long kirapim dispela kantri. Tok
bilong God i gat pawa, na
sapos yupela ol lida i kisim tok
edvais i kam long ol manmeri
husat i save pretim bikman, mi
bilip olsem samting yumi
mekim bai kamap gut,” Sir Ma-
tiabe i tok.

Aja Alex Potabe i raitim

Sir Matiabe Yuwi

Zurenuoc em i nupela Palamen Spika

Aja Alex Potabe i raitim

BIHAINIM LEK MAK BILONG PAPA…Nupela Palamen Spika, Theo
Zurenuoc em i pikinini bilong Zidang Zurenuoc, husat i bin stap  tu
Mmeba bilong Finschaffen na Deputi Spika bilong Palamen bipo. Poto:
Aja Alex Potabe 

Gret 12 Riten 
Ekspresen tes
bai kamap long
Ogas 20

SAMTING olsem 17,000
Gret 12 sumatin insait long
kantri bai sindaun long
“Writen Expression” tes o
riten ekspresen long Mande,
Me 20,2012.
Dispela i wanpela wik bi-

hain long de stret we ol Gret
12 sumatin insait long 116
sekonderi skul long PNG i
sapos long sindaun long
Riten Ekspresen tes bilong
ol.
Sekreteri bilong Eduke-

sen, Dokta Musawe
Sinebare, i tok dipatmen i su-
rukim taim bikos long ol wok
bilong 2012 nesenel ileksen
we i bagarapim planti
sumatin i no go long skul. 
Em i tok dispela i kamap

planmti long Hailans rijen we
planti hevi i kamap long ol

samting i sut long 2012
nessenel ileksen.
Na surukim taim bilong

holim tes long wanpela wik
bai givim taim long ol
sumatin long redi gut long
tes.
Dokta Sinebare i tok ol-

geta tes pepa samting em ol
bai salim i go aut long ol skul
long dispela wik bilong redim
ol samting long tes bai
kamap long Mande Ogas
20.
Riten Ekspresen tes em i

bikpela samting na bai go
long 30 pesen long ol totol
mak bilong ol sumatin i kisim
Inglis, Lengus na Literesa.
Dokta Sinebare i tok wok

bilong prinim ol fainol tes bi-
long ol Gret 12 tes i go het
nau.

BIKPELA divelopa bilong
Ramu Nikel/Kobalt projek
long Madang provins, Ramu
NiCo Menesmen (MCC)
Limited, i soim gutpela pasin
stret long hahelpim na sevim
wanpela bel-mama husat i
kisim bagarap bihain long
brata bilong em i sutim em
wantaim spia-gan long bel
bilong em.
Dispela 7-pela mun bel-

mama ya em  brata bilong
em i sutim em long spia-gan
long bel bilong em stret,
klostu long beli-baten, na ol-
geta sap na tit bilong spia i
go insait long skin, tasol laki
tru mama na bebi i no dai.
Dokta bilong Ramu NiCo

long Basamuk Rifaineri,
Dokta Petrus Amban, nes-
meri Helen Bruno na
medikal opisa, Paul Konare
,wantaim ol lain bilong HSE
wantaim HEO, Maria, i bung
hariap tru long givim helpim
long bel-mama ya taim ol
sekyuriti bilong Raibus i
bungim em long geit bilong
rifaineri.

Ol  Ramu NiCo medikal
tim i karim bel-mama i go
long Basamuk klinim, we ol i
putim marasin long ples we
spia i pas long skin na ol i
givim em marasin bilong
stopim pen. Na bihain,
Dokta Amban i glasim gut
sapos em i orait long rausim
spia long bel bilong dispela
mama o nogat.
Bihain long Dokta Amban

i sekim gut na em i orait na
em i rausim spia long bel bi-
long dispela meri na dispela
i no kisim wanpela bagarap
long mama na bebi i stap in-
sait long bel. Dokta i katim
liklik skin na rausim spia na
bihain samapim gen skin.
Papa bilong dispela meri i

sindaun na lukluk i stap taim
olgeta dispela operesen i
kamap long Basamuk klinik.
Bihain long operesen dokta i
givim spia  long papa bilong
meri ya we em i kamautim
long skin bilong bel.
Sif Opereting Opisa

(COO) bilong RamuNiCo,
Gao Yongxue na ol arapela
sinia menesa long Basamuk
Rifaineri i bin go kamap tu
long klinim na lukluk i stap
taim operesen i go het bikos

ol i sore na laik lukim dispela
bel-mama  i kisim olgeta
kain helpim na i kamap orait.  
Bihain long 12-kilok long

biknait, medikal tim bilong
Ramu NiCo long Basamuk i
karim dispela bel-mama i go
daun long bris na em i kalap
long feri o sip bilong Ramu
NiCo ‘MV Carrie”, na  insait
long bikpela tudak yet na ol
katim solwara na bringim em
i go long Modilon Jeneral
Hausik long Madang.
Ripot long Modilon i tok

nau yet mama wantaim
pikinini long bel i stap orait
tasol.
Long mun Mas dispela

yia, Ramu NiCo i yusim bot
bilong en, long karim wan-
pela man bilong ples Buf,
husat pik i kalap na kaikaim
em. 
Long pinis bilong las yia,

Ramu NiCo i yusim bot bi-
long en, mv Carrie long
katim solwara long bikpela
tudak i go long Marakum
long sevim tripela lain husat
i no bin dai taim balus bi-
long Airlines PNG i pun-
daun na paia long bus
arere long Guabe riva long
Marakum.

Ramu NiCo sevim bel-mama spia i sutim
James Kila i raitim

Turangu bel-mama i orait nau na i slip long bet long Modilon Hausik. Poto: James Kila

OL FAINOL yia sumatin
tisa bilong Madang Tisa
Koles long las wik i bin
stap insait long wanpela in-
sevis prisentesen long
kolis we i lukim ol i soim
planti samting i ken helpim
Autkam Bes Edukesen
(OBE) taim ol i go aut long
fil bihain na mekim wok.
Ol sumatin tisa i bin go

insait long grup we tripela
o 4-pela i wok bung wan-
taim long mekim kamap
sampela prisentesen o
soim ol wok long ol leksera
bilong ol long skelim wok

bilong ol.
Ol sumatin tisa i amamas

long displa pinis bilong
traimesta insevis prisente-
sen bilong ol. Na narapela
gutpela samting em lek-
sera i tokaut tu olsem tu-
pela klas em 2H na 2I bai
lukim wanem wok ol i
kamapim long in-sevis em
leksera bai bungim wan-
taim na baindim na givim
long ol tisa sumatin long
yusim bihain ol i pinis skul
na go aut long wok long fil
na tisim ol sumatin.
Narapela gutpela eria

long in-sevis we ol sumatin
tisa i lainim na glasim i luk-
luk long inklusiv-edukesen,
we i karamapim bris we i
ken lukim wanem rot ol
edukesen i ken helpim ol
pikinini husat i gat sampela
bagarap long bodi bilong ol
long lainim ol samting we
ol gutpela pikinini i save
lainim long en.
Ol sumatin i soim planti

ol arapela eria we i ken
helpim na strongim OBE
we em praktikal na ol tisa
long bihain i ken yusim
long skulim ol yangpela

pikinini bilong Papua Niug-
ini.
Madang Tisa Koles

(MTC) em wanpela olpela
tisa trening koles long
PNG, we i kamapim planti
ol tisa we i tisim planti ol
bikpela saveman meri bi-
long kantri. Em i stap long
Sagalau long not kos rot
long Madang.
Ol sumatin bilong olgeta

hap bilong PNG i save go
skul long kamap tisa long
bringim gutpela save i go
long ol pikinini bilong yumi
long kantri.

MTC in-sevis sumatin
glasim wok OBE ken mekim

Ol  2I klas sumatin tisa bilong Madang Tisa Koles i bung bihain long in-sevis  prisentesen bilong ol.

OPERESEN Open Hat
(OOH) i wok long ron gut.
Stat yet long las wiken

taim OOP i bin stat, 19-pela
pipel, moa yet ol pikinini, i
kisim operesen na ol i wok
long kamap orait.
Ol dokta na nes bilong

Australia i save kam na wok
wantaim ol dokta i kisim skul
na trening  long ol (dokta bi-
long Australia) long dispela

eria na wokim  dispela op-
eresen olgeta yia long mun
Ogas. Em i 19 yia taim OOH
i bin stat long PNG long yia
1993, na operesen i sevim
laip bilong planti handret
PNG pikinini na ol bikpela
manmeri tu. 
Planti bikpela koporet oge-

naisesen n a ol bisnis haus
long Mosbi na kantri tu i save
helpim long kamapim OOH.

OOH i kamap nau

MI HARIM long wanpela sios memba long
Sande olsem taim em i wok long go long lotu long
Is Boroko, em i no wanbel stret long lukim wanpela
lain manmeri i kros raunim ol bodi bilong tripela
daiman i slip long graun na blut i karamapim ol i
stap.

Neks de, mi harim trupela stori long wanpela
yangpela meri olsem wanpela kar i bin krugutim
wanpela meri, na taim ol man long kar i kamaut
long sekim em, sampela lain  i kam na kilkilim ol.
Ol i kisim ol ston, paip, ol naip, timba na wanem
samting ol ken painim, na kilim ol lain long kar
wantaim. Sori samting em, yangpela meri husat i
bin tokim mi stori em wanskul long tupela sumatin
i bin stap insait long dispela birua na long han bi-
long ol man i bung na paitim ol lain long kar. Planti
sumatin, ol papamama, famili na poroman i mas
wari na sori nogut tru long harim nius bilong dis-
pela birua. Nau ol mangki i slip long haus sik i stap
wantaim bikpela bagarap, birua we wanpela tasol
i sapos long dai long en i lukim moa i dai na
kamapim hevi, wari na sori long planti famili, poro-
man na wantok.

“Mob Violence” long PNG o manmeri i bung na
paitim na bagarapim narapela em i nogut pasin  tru
na i mas pinis. Planti taim, yumi lukim pasin bilong
kukim kar o kilim dai papa bilong kar na ol lain bi-
long em taim eksiden i kamap. Sapos manmeri iu
laikim bai jastis i kamap, i moabeta ol i go lukim
polis taim eksiden i kamap. Na ol i mas kamap ol
witness long taim bilong kot. Long wanem kain as,
nogat man i gat rait long kilim dai o bagarapim
narapela o kukim na bagarapim kar.

Noken mekim ol kain ekskius olsem yupela i
nogat bilip long ol polis long wanem, ol i no hariap
long kam helpim yupela taim yupela i toksave long
ol o,  nogat kar o man long mekim wok. Ol lain  i
bung pait i wokim bikpela kraim o brukim loa na ol
i mas kisim bikpela mekim save. 

PNG i mas rausim dispela kain  pasin nau. Polis
i mas holim pasim, kotim na putim long kalabus ol
lain i ting ol i mekim gutpela samting long helpim
Stet wantaim pasin ol i mekim.

Stet i mas salim strongpela mesej o toktok i go
aut olsem em i stap bos yet long loa  na em bai
givim mekim save long ol lain i ting ol i stap antap
long loa. Longpela taim nau, ol atoriti i no bisi na ol
i no mekim wanpela samting  long dispela kain
pasin nogut we i go insait long sosaiti na nau, yumi
ting olsem em i gutpela rot long stretim ol pablik
aksiden na ol kain samting moa olsem. I nogat
ples bilong “mob violence” o bung pait o bagara-
pim narapela taim ol aksiden i kamap insait long
PNG. Ol ogenaisesen i agensim vailens i mas luk-
luk long dispela kain  vailens tu.

Bung pait na
bagarapim narapela

i pasin nogut

Yut, Meri na
Famili

wantaim 
Lorraine 
Siraba

Poto 1: OL BILAS PLES MERI: Em
stret. Ol meri Niugini Ailans we ol meri
bilas ples, em Nu Ailan provins, i go
pas long en i soim kain bilas na stail
singsing na danis bilong ol long Sogeri
Singsing 2012 i bin kamap long las wik
Sande long Sogeri Nesenel Hai skul
graun yet. Planti manmeri na pikinini
long skul, ol ples klostu na tu, long
Mosbi siti i bin go antap long stap wan-
taim ol sumatin na amamasim dispela
de. Poto: Aja Potabe.

Raun Lukim ol Meri na Pikinini:

Poto 2:

SIMBU BILAS:
Naispela tumbuna
bilas we tupela
Sogeri sumatin
meri bilong Simbu
Provins i putim
long singsing na
danis wantaim
grup bilong ol na
soim kalsa bilong
ol i gat kala na
kik! Poto: Aja
Potabe.

OLIMPIK Gems pilai em i
wanpela gutpela taim bilon g
wol. Planti milien pipel i putim
ai long ol Televisen long lukim
ol tim long ol wan wan kantri
bilong ol i go olsem wanem.
Tasol narapela samting moa i
stap antap long glasim ol
wina na husat i wokim gut
long pilai. Em long bilip bilong
sampela pilaia tu i kamap
long ples klia olsem samting i

givim ol strong long win.
Daiosis bilong

Westminister i bin holim misa
lotu long opim dispela bikpela
pilai gem. Bikpela samting em
bin lukluk long en long dispela
taim em, yuniti namel long ol
kantri. Dispela daiosis i
kirapim pinis wanpela spesel
ministri ol i kolim long “More
than God” we i stap olsem
welkam long ol papamama
bilong ol lain i stap insait long
pilai, tasol ol i no inap long
peim kos long hotel na stap
lukim ol pikinini man na meri

bilong ol i pilai.
Hia em ol toktok bilong

sampela pilaia we Zenit i tok-
tok wantaim ol na ol i tok bilip
bilong ol long God i senisim
laip bilong ol.
Swima bilong Amerika,

Missy Franklin i bin winim
namba wan gol medol bilong
em long Mande long 100 mita
bekstrok i bin toktok long rot
we bilip i bin helpim em long
inapim gol bilong em.
Tru, famili we Franklin i

kam long en i no prektisim
strong bilip, em i tingim belisi

em i kisim taim em i go long
Regis Jesuit Hai Skul Aurora
long Kolorado (Colorado),
Amerika.
“Long olgeta de insait long

las tripela yia, bilip bilong mi i
groa. Wanpela long ol taim mi
laikim stret em long go long
naispela skul sapel na stap
wantaim God.  Long dispela
yia, mi go long Kairos wan-
taim ol regis Jesuit Sister na
dispela i senisim laip bilong
mi olgeta. Nau mi wok stret
long strongim bilip bilong mi,”
em i tok.

Jordyn Wieber i gat 17 kris-
mas  em wanpela “gymnast”
long tim bilong Amerika long
Olimpik Jimnes tim taim em
bin winim gol medol i toktok
long rot we papamama bilong
em i helpim em long lukim
Katolik bilip bilong em olsem
bikpela samting.
“Long famili i go long sios

wantaim  em wanpela bikpela
samting long papamama
bilong mi,” Weiber i tokim sios
megesin bilong sios megesin.

Lopez Lomong i wanpela
atlit mama i bin karim long

Sudan we pait na hevi i
mekim na em bin stap long
refuji kem pastaim em i ron-
awe i go long Kenya. 
Em bin stap long hap long

10-pela yia inap ol Katolik
Sariti i bin ritim wanpela
“essay” o stori em bin raiitm
na kisim em olsem wanpela
long ol “Lost Boys of Sudan”
we ol i salim ol i go long
Amerika we em i stap long en
nau na em i statim nupela
laip.
“God i gat visen long mi,”

Lopez i tok.

Bikman na bilip namel long Olimpik pilai lain 
I kam long Zenit Nius,

Vatiken

MARTIN Luta Seminari (MLS)
long Lae, Morobe Provins i gat
ol nupela tisa bilong PNG na
ovasis bai skruim wok long
hap.
Pastaim ol i statim wok, i bin

gat seremoni ol i kolim long
“installation” long kisim
blesing we i redim ol long
nupela wok bilong ol.
Instalesen bilong Pasto

Gigmai Okuk bilong
Evanjelikel Luteran Sios
(ELC) Simbu Distrik, Pasto
Gerry Sungga bilong ELC
Ukata Distrik, Rodney Dali
bilong ELC Madang Distrik,
Pasto Samson Koi na
Emmanuel Yalamu bilong ELC
Siassi Distriki bin kamap long
Sande Julai 22.  Pasto
Emmanuel Yalamu em yet i no
stap long dispela de long
wanem em i mekim wanpela
wokabaut long Jemani.
Tupela wanwok bilong ol tu i

kam long Luteran Sios long
Bavaria Jemani, em long
Dokta Juergen Stadler na meri
bilong em, Margaret Stadler.   
Long dispela taim tu ol i

salim tripela intanesenol
sumatin long wok vika insait
long ol kongrigesen bilong
Evanjelikal Luteran Sios
bilong Papua Niugini (ELCP-
NG).
Ol lain sumatin bilong i go

aut wok vika em, tripela
sumatin bilong kantri Filipin
em Jason Dimaano,
Godwinne Agcaoili na Alminia
Jelvert.  Wanpela bai go long
Resureksen Kongrigesen long
Lae Siti, wanpela  long Sen
Andrew Kongrigesen long Lae
yet, na wanpela i go long
Buakap Kongrigesen long
Malalo Seket.
Het Bisop bilong ELCPNG,

Pasto Giegere Wenge,
Sekreteri bilong Gutnius
Dipatmen, Pasto Binora
Yunare na Seketeri bilong
Wokmanmeri Trening
Dipatmen Pasto Hans
Giegere em sampela ol bik-

man i bin stap insait long
instalesen seremoni.  Ol lain i
makim ol Luteran Ovasis
Patna sios em, Pasto Rodney
Nordby, Nancy Anderson na
Drokta Brent Kilbek, wokman
bilong kirapim Lutheran
Yunivesiti bilong Papua
Niugini.
Seketeri bilong Ministeriel

Trening o Wokmanmeri
Trening Dipatmen, em Pasto
Hans Giegere, taim em i autim
tok long Mak 1: 16,i bin tok
olsem  nau emi taim bilong
Olimpik Gem pilai, tasol pas-
taimn pilai i kamap long en,
olgeta spotmanmeri i save
mekim planti wok long redi
long dispela taim.  Wankain tu
long ol wokman bilong sios. Ol
i mas redi gut long wok min-
istri. God yet i singautim wok-
man na em yet bai   helpim ol.
Het Bisop Reveren Wenge i

bin autim tok amamas long ol
sumatin i bin stap strong na i
redi long statim namba tri tem
bilong skul.   Em i bringim grit-
ing i kam long Pasto Michael
Manasseh husat bin kisim odi-
nesen na kamap pasto long
Alotau Luteran Kongrigesen
long Milen Be Provins.  
Pasto Manasseh i wanpela

man bilong Milen Be yet na i
bin greduet long MLS long yiai
go pinis.  
Luteran Sios long Milen Bei

kirap long ol asples man na i
luk olsem bihain bai Niugini
Luteran i ken kamapim moa
stori long dispela.
ApekeTasoi makim gavan-

ing kaunsel bilong
MLSeminari i autim tok ama-
mas long ol nupela tisa bilong
MLS, na strongim ol long
mekim gut wok bilong ol.  Em
i tok luteran sios long Papua
Niugini i sot tru long kain wok-
man olsem MLS i save
kamapim, long wanem i gat
bikpela singaut. Na planti
manmeri i stap hangere na
test i long kisim kaikai bilong
sol. Olgeta lain i givim toktok i
givim bikpela luksave long
helpim ol patna sios i save
givim long en.

Martin Luta seminari putim
ol nupela tisa long wok

Paulus Talii raitim

KISIM BLESING: OL dispela nupela tisa long MLSi kisim blesing insait long
wanpela lotu seremoni pastaim  ol i statim wok bilong ol. Poto: Paulus Tali

Tupela Nu
Silan soldia
i dai long
Afganistan
PRAIM Minisa bilong Nu

Silan, John Key, i bin autim
bel sori bilong em long dai
bilong tupela soldia bilong
kantri long Afganistan.
Mista Key i tok tupela sol-

dia ya ol i bin kilim ol long
Sarere bihain long tupela i bin
go long taim halivim ol sekyu-
riti fos bilong Afganistan em
ol i bin bungim atek i kam
long ol rebel long Bamiyan
provins.
Tupela sekyuriti fos soldia

bilong Afganistan tu i bin dai,
na long wankain taim, sik-
spela ol Nu Silan Soldia i bin
kisim bagarap wantaim tu
tenpela sekyuriti opisa bilong
Afganistan na wanpela sivil-
ian o man nating.
Gavana Jeneral bilong Nu

Silan na olpela hetman bilong
Difens, Sir Jerry Mateparae, i
bin bikpela bagarap tru Nu
Silan na difens fos i bungim.
“Long makim olgeta Nu

Silan manmeri, mi salim
bikpela tok sori i go long
famili na ol poroman bilong
tupela soldia i dai, taim ol i
stap long dispela taim bilong
sore,” em i tok.
Mista Key i tok dispela

bagarap i soim stret ol
bagarap em ol soldia bilong
Nu Silan i save bungim olge-
ta de long Afganistan.
Dai bilong tupela soldia ya i

bringim namba bilong ol sol-
dia bilong Nu Silan em ol i bin
dai long Afganistan i go long
sevenpela.

Raun win
Saola i
kamapim
graun bruk
long Saina
RAUN win Saola nau i

kamapim ol graun bruk long
Saina, bihain long kamapim
dai bilong sikspela manmeri
long Taiwan.
Ol atoriti long Saina i bin

askim 300,000 pipel long i
mas lusim haus bilong ol na
planti handret ron bilong ol
balus nau ol i pasim long dis-
pela hap.
Dispela bikpela raunwin

Saola pastaim i bin kamap na
hamarim Taiwan wantaim ol
strongpela win na ren na
kamapim samting olsem sik-
spela pipel i dai pinis.
Klostu 200 ron bilong ol

balus i go long narapela
kantri na insait long kantri yet,

nau ol i pasim na ol atoriti tu i
pasim ol wok bilong baim na
salim ol se bilong ‘fainensal
maket’, long wanem long dis-
pela taim nogut.
Dispela strongpela win em

i wok long ron isi isi, em pas-
taim i bin kilim samting olsem
37 pipel long Filipins, i bin
kamapim ol graun bruk long
siti bilong Haulien, long hap
olsem is bilong Taiwan long
Fonde moning.
Ol atoriti tu i bin nap long

kisim aut moa long 1,500
pipel bihain long dispela raun
win Saola i bin kamap wan-
taim bikpela ren long hap
olsem not na is bilong ailan,
na kamapim planti ol graun
bruk.

Planti
tausen ol
gan ol i
save stilim
ol long
Australia
WANPELA wok painim i

bin painim olsem ol raskol i
save stilim planti tausen ol
gan long ol haus na ol ‘dila’
stat long 2004.
Wanpela ripot bilong

Australia Institiut bilong
Kriminoloji i bin tok 7,500 ol
gan ol i save ripot long pipel i
save stilim ol raun long kantri.
Samantha Bricknell, husat i

bin raitim dispela ripot, i bin
tok ol polis i no bin nap long
painim ol dispela gan. Ol inap
painim ol sapos ol i stap insait
long ol arapela wok painim
long ol arapela keis.
“Planti taim, ol i save laki

na painim ol dispela gan,” em
i tok.
Em i tok wok bilong painim

ol dispela gan i no save isi, na
polis i save painim hat long
painim ol dispela gan.
Long dispela ripot, polis i

save painim ol dispela gan
pipel i stilim ol, insait long
wanpela yia long 12 – 14
pesen long ol dispela keis.

Australia
swim tim i
painim hat
long winim
gold medal
SWIM tim bilong Australia i

save nau olsem ol bai lusim
London we nogat wanwan
swima i winim wanpela gold
medal.
Tim bilong ol meri long

resis bilong 4x100 mita rilei
tim i bin kisim gold long

namba wan de bilong ol
resis, na tu, tim bilong ol meri
long narapela resis bilong
4x100 mita medli rilei i bin luk
gut na ol i gat gutpela sans
long winim medl long las de
bilong ol resis bilong swiming
progrem.
Tasol olgeta de bilong

swimming resis stori i no bin
gutpela bilong ol man na

meri wantaim.
Long ol man, James

Magnussen i bin misim gold
long 0.01 seken long resis
bilong 100m freestyle na
Christian Sprenger husat i
bin rausim wanpela seken
aut long ‘pesenal bes’ taim
bilong en long resis bilong
100m brestrok- lukim
Cameron van der Burgh

husat i holim wol rekod
bilong Saut Afrika i winim
em.
Na las taim Australia i bin

feil long winim individual
gold medal long Olimpik
Gems em long 1967, tasol
nau i bin abrus long winim
gold long 0.11 sekens, i bin
tok em i hop pipel i gat save
olsem long winim silva em i

gutpela samting tru.
“Mi save moa long ol ara-

pela manmeri, olsem silva
medal, i nogat kain luksave
olsem Gold, long ol kain spot
resis bung olsem,” em i tok.
“Ating Australia i mas luk-

save olsem maski em i no
kisim planti gold medal, ol
yangpela long dispela tim i
mekim bikpela wok tru.



KOMENTRI

PLANTI gutpela samting yumi gat long kantri bilong
yumi, i save kam long mama graun.
Tasol planti taim, yumi save lus tingting long dispela,

na mekim samting long save bilong yumi yet, bai yumi
ken kisim mani.
Dispela samting, mani, nau em i kamap olsem as tru

bilong planti ol samting i no stret.
Wanpela bikpela birua i bin kamap aninit long gav-

man bilong Chief Somare, em dispela pasin bilong
pasim ai long krai bilong ol papagraun, na tok stia bi-
long ol savemanmeri.
Planti long ol olpela minista bilong gavman bilong So-

mare, na tu bilong O’Neill, pastaim long ileksen i
kamap, i no stap moa.
Nau, ol pipel i skelim gut tingting pinis, na tromoi vot

bilong ol long ol arapela yangpela lida, na ol lida wan-
taim nupela tingting.
Wok gavman i holim, em i bikpela wok tru, bikos em

i holim dispela wok, long makim yumi olgeta ol arapela
manmeri long kantri.
Sapos i nogat narapela manmeri i mekim gut dispela

wok, bai yumi no inap long luksave long gutpela rot bi-
long bihainim.
Nau nupela gavman i sanap pinis, na i luk olsem ol

polisi bilong fri helt sevis, na sabsidais edukesen bai
go yet. Em i gutpela.
Tasol i mobeta tu long gavman i mas luksave long

laik bilong ol pipel, olsem ol i no laikim ples graun bi-
long ol i bagarap, bai ol tumbuna bilong yumi i lus
nabaut.
Insait long nainpela mun, kantri i bungim planti

salens tru.
Ol lida i bin go pas long kantri long dispela taim bipo,

i no luksave long planti ol gutpela na stretpela rot bi-
long mekim samting.
Ol i suvim het tasol, na kolim pasin bilong ‘nupela

kain lidasip’. 
Ol i mekim samting pastaim, na bihain, ol i go na

senisim loa bilong oraitim samting ol i mekim bipo.
Dispela ol samting, i ken bringim moa birua i kamap

long yumi.
Mipela ol pipel i no laikim dispela kain lida.
Mipela i laikim lidasip i karim bilip na bel bilong

mipela, na lidasip we i ken mekim samting bilong stre-
tim sindaun, na kamapim gutpela kaikai bilong yumi ol-
geta.

Juffa kotim Gugl
long paul toktok
POLIS long Goroka i bihainim
wanpela komplen i kam long nu-
pela gavana bilong Oro provins,
Garry Juffa, i arestim na sasim
pinis wanpela kendidet bilong
Simbu rijenal sia long aste
(Trinde).
Juffa, long wanpela komplen

leta em i raitim na salim i go long
polis, i tok olsem: “Olsem gavana
ilek bilong Oro, mi laik putim
fomal komplen agensim John
Kerenga Gugl, husat i wok long
mekim ol misliding ripot long
midia na bagarapim nem na
karakta bilong mi long pablik.”
Juffa i tok Gugl i wok long

mekim ol giaman stetmen long
midia na klem olsem em i makim
em na wan gavana ilek bilong
Morobe Kelly Naru.
“Dispela ol misliding ripot long

midia i mislidim tu ol pipel bilong
provins bilong mitupela. Na mitu-
pela i no stap wantaim Gugle na
‘Isten Blok’ bilong em,” Juffa i tok.
Gugl i baim K100 bel mani, na

kes bilong em bai go long kot
long bihain.

Singaut go long ENB long sapotim Namah

BIHAIN  long eliminesen 13 long
ENB Riginel sia las wik bosman bilong
Ileksen long ENB, Terence Hetinu i
tokaut olosem THE Pati Kendidet na
Gavana bilong ENB Leo Dion i winim
bek sia bilong em.
Dion  i kisim 35,195 vots long winim

Melenesien Aliens Pati kendidet Se
John Kaputin, i kam seken ples wan-
taim 24, 887 vots. Long namba 3 ples
em Nesenel Ailians  Kendidet Levi
Orong wantaim 18,349 vots.
Bihain lopng tokaut bilong win bilong

Dion i tok tenk yu long ol manmeri bi-
long ENB long igat bilip long em long
votim em igo long palamen.
Dion i tok, bikpela samting em bai

mekim long kisim sevis igo long ol man-
meri long ENB long kirapim gutpela sin-
daun bilong ol long ol Komyuniti bilong
ol. 
Em i tok, tenk yu long ol kendidet i

resis wantaim em long ENB Riginel sia
long 2012 Ileksen. Moyet em i tok dis-
pela em i demokretik rait bilong ol man-
meri we ol i soim long ol balot bokis
long makim mi go bel long palamen. 
Dion i askim ol kendidet i lus long

Ileksen long lus tingting long ol politiks
long wokbung wantaim em long kirapim
divelopmen na kisim sevis igo long
manmeri  bilong ENB.

- Michael Novingu i raitim 

WANPELA presa grup long Kokopo i
singaut long ol manmeri long ENB
long sapotim memba bilong Vanimo
Green, Belden Namah long kamap
praim minista bilong Papua Niugini.
Tupela lidaman bilong dispela presa

grup, John Lote na Martin Uralom, i
singaut long ol manmeri bilong
Kokopo na ENB long sapotim Belden
Namah long kamap praiminista bikos
em i gat save long karimaut wok bi-
long em.
Lote na Uralom i tok, Belden Namah

em i gat stretpela pasin husat i save
pretim Papa God long karimaut wok
bilong em wantaim trupela na stret-
pela pasin long ronim kantri. 
Tupela lidaman i tok, Namah bipo

komanda bilong ami we em i gat pasin
bilong tok tru long karimaut wok long
kirapim kantri i go het.
Moa yet, Uralom na Lote i tok,

Namah i gat pasin bilong pait strong
long daunim korapsen long Gavman
na i go daun long ol manmeri  long
komyuniti .
Tupela lidaman i tok, i gat ol gutpela

memba bilong palamen olsem Dokta
Allan Marat, Sam Basil, Malakai Tabar
i stap long kem bilong em long
Rapopo Hotel. 
Moa yet ol dispela memba i gat

planti save long karimaut wok long
ronim kantri go het.

- Michael Novingu i raitim

Dion holim wok yet,Kaputin sotwin long namba

Makim kos gut, na noken
lus ting long mama graun

Sogeri Tingim Kokoda Kempen pait

PNG na Australia i lukim nu-
pela wok poroman namel
long ol taim ol i selebretim o
makim namba 70 krismas
long Kokoda Kempen o
bikpela pait i bin kamap long
1942 agensim ol birua soldia
bilong Japan.
Hai Komisina bilong Aus-

tralia long PNG, Ian Kemish,
i bin tokim ol sumatin na
planti memba bilong pablik
husat i bin bung long Sogeri
Nesenel Hai Skul (SNHS)
long Sande Julai 29 long
Sogeri skul graun we
Kokoda Trek Atoriti na
SNHS i bin kombain long
putim kamap ol wok, pilai na
toktok long selebretim 70
krismas bilong Sogeri Kem-
pen we ol soldia bilong Aus-

tralia wantaim helpim na
sapot bilong ol PNG poro-
man soldia na keria.
“Julai 29 i makim nupela

kain wok pren namel long
Australia na PNG, yumi
noken mas lusim long dis-
pela de we i bin givim yumi
fridom, demokresi na gut-
pela bihain taim.
“Dispela de, Julai 29, em i

bin stat bilong Kokoda Kem-
pen, em pait long kisim gut-
pela stap bilong yumi.
Bikpela pait tru we i lukim ol
soldia bilong Japan i bin
krugutim graun long
Kokoda. 
“Dispela strongpela kem-

pen tru em ol soldia bilong
Australia na helpim bilong ol
Papua Infenteri Batalien
(PIB)  na ol keria i bin wok
wantaim long winim ol soldia
bilong Japan long en”, Mista

Kemish i bin tok.
Mista Kemish i bin tok

amamas long Kokoda Trek
Atoriti (KTA) na Sogeri Ne-
senel Hai Skul (SNHS) long
bung wantaim na kamapim
ol selebresen bilong makim
70 yia bilong pait long
Kokoda long Wol Woa 2.
Wanpela long ol laspela

soldia bilong PIB i stap laip
yet na i gat moa long 90 kris-
mas, ritaia Sajen Bill Moide,
i bin toktok long Kokoda
Kempen na toki em bin
bikpela pait tru.
“Olsem hap bilong PIB,

mipela i bin pait strong long
stopim ol soldia bilong
Japan i ovetekim Awala,
Kokoda na PNG,” Sajen
Moide i tok.
Siaman bilong KTA i bin

tok tude yumi gat fridom,
demokresi na gutpela sin-

daun  bikos lon g hatwok  na
sakrifais bilong planti lain we
Sajen  Moide i wanpela long
ol.
Long dispela taim, ol skul

insait long Sogeri eria olsem
SNHS, Airowari Sekonderi,
Laloki Hai Skul, Bisiatabu ,
Sogeri na Yopuno Praimeri
skul, i bin kisim ol wanw an
buk i kamaut nupela tasol
we stori bilong Sajen  Moide
i stap long en. 
Taim  ol i givim ol buk long

ol lain i makim ol wan wan
skul, ol bin  tok dispela buk i
gat histori we ol sumatin  i
ken ritim na save long sakri-
fais na hatwok sampela i
mekim na yumi ken sindaun
gut.
Dispela de i bin de we ol

kain kain kala bilong ol pasin
tumbuna na kalsa long PNG
i kamaut long ples klia na

mekim de i naispela, taim bi-
long amamas na gutpela
stret.
Sampela ol tumbuna

danis na singsing i autim ol
man i redi long go pait, sam-
pela i autim amammas bi-
long ol long winim ol birua
long pait, taim bilong marit,
nupela pikinini, dai na ol
narapela bikpela samting
long sindaun na laip bilong
man long ol kain kalsa long
PNG.
Masta bilong seremoni na

wanpela tisa long SNHS,
Duncan Igawa, i tok ol kain
kalsa yumi lukim long SNHS
em i naispela samting i
makim  olgeta provins long
PNG., na olsem, yumi lukim
PNG long dispela de.
“Ol kain  kalsa na tum-

buna pasin em naispela kala
na stail yumi lukim hia tude i

soim yumi kalsa na pasin in-
sait long dispela kantri.
“Skul i strongim Sogeri

Singsing long wanem, em i
laikim bai ol sumatin i no
lusim tingting long kalsa na
tumbuna pasin  bilon g ol,”
Mista Igawa i tok.
“Mi amamas long givim

save long ol yangpela
pikinini bilong yupela. Kalsa
bilong yupela bai laip na i go
daun long ol lain i kam bi-
hain bikos ol sumatin i lainim
save na givim long ol lain i
kam bihain. Gutpela de i gat
ol naispela kala na tenkyu ol
sumatin na ol tisa i mekim
bikpela hatwok long lukim
olsme tude i gutpela de. Na
tenkyu longol narapela man-
meri na pikinini i kamap na
yumi amamasim dispela de,”
Skul Prinsipel, Benny Ryap-
pan, i bin tok.

…Hatwok i givim yumi fridom, demokresi na gutpela sindaun
Veronica Hatutasi i raitim

SEKAN LONG TINGIM: Hai Komisina bilong Australia, Ian Kemish, i sekan wantaim  WW2 na Kokoda Kempen
veteran, Sajen Ben Moide, long taim bilong 70 selebresen long SNHS. Poto: Aja Potabe

PLANTI KALA NA KALSA: Dispela ol Aaro Madmen bilong, Asaro, Isten Hailens  provins i wanpela long ol kain
kalsa i bin mekim Sogeri singsing de i gutpela na naispela de. Poto: Aja Potabe.

STAIL BILONG SEPIK…Dispela em i singsing grup bilong Is na Wes Sepik wantaim ol bilas na danis long Sogeri.
Ol i bin pulim ai na tingting bilong moa manmeri stret wantaim stailpela singsing na danis bilong ol. Poto: Aja Potabe

TOLAI…Ol danis grup bilong Tolai i bin mekim ol bilas na danis bilong tumbuna, we ol bikpela man i bin paitim
ol liklik mangi wantaim sampela kain rop i gat kik na pawa long en. Ol mangi husat i bilas na singsing i save slip
autsait na kaikai autsait long bus tasol 1-pela wik bipo long ol i danis long ai bilong ol manmeri. Poto: Aja Potabe

lukluk long London 2012 dispel wik

LUS: Ol Australia wota polo tim bilong ol meri i pasim ai na sore taim US i kisim penolti long semi fainol.
US i win, na ol Australia meri i lus.

NAMBA WAN: Namba wan
spidman long wol, em Usain
Bolt bilong Jamaika. I nogat
narapela man inap long winim
em yet.

ASUA: Matthias Steiner bilong kantri Jemani i kisim taim bihain long wet o hevi em i karim na traim long apim i pundaun long 105kg Grup A resis
bilong em long London 2012.AMAMAS: Robert Harting bilong Jemani i amamas tru na brukim siot bilong em bihain long em i winim gold long diskus.

APIM HAN: Taoufik Makhloufi bilong kantri Algeria i apim han taim em i ron yet. Em i winim gol long
1500 mita ron resis bilong em.

SALLY SOIM: Sally Pearson bilong Australia em i mekim nem tru taim em i winim 100 mita hedols.
Maski ren i pundaun, Pearson i no isi long ron spid na kalapim ol dispela banis, long kisim fes ples.

PLAI OLSEM PISIN: Long jimnastiks, Lauren Mitchell bilong Australia i resis insait long fainol bilong
floa eksesais long London 2012.



BANK South Pacific kam
wantaim narapela sapot
gen long helpim ol lain bi-
long wara Sepik long
kamapim dispela pukpuk
festval long Ambunti, insait
long Is Sipik provins.
Dispela festival bai

kamap long namba 7 na 8
de bilong mun Ogas long
dispela yia.
BSP benk i amamas tru

long sapotim ol pipel long
ples long ol dispela kain

festival,  we wantaim sapot
bilong TPA, em i ken
kamap bikpela, na tu, em
bai pulim planti ol turis long
kam insait long kantri.
BSP benk i givim

K20,000 long helpim ol
man go pas long dispela
festival we em bai namba
6 taim nau bai dispela fes-
tival bai kamap.
Ol lain pipela long sait

bilong Wara Sipik i gat
pasin bilong kastom long

ol pukpuk, planti bilong ol
save katim skin bilong bodi
bilong ol bihainim tasol
skin bilong pukpuk.
Ol pipel tu long sait

bilong Wara Sipik save
lukautim gut ol pukpuk
bilong ol na dispela em
ol pasin tumbuna bi-
long ol long bipo yet i
kam inap nau.
Dispela liklik ples

Ambunti  bai pulap
long ol kainkain liklik

ples gen long dispela festi-
val na dispela ol liklik ples
bai soim pasin kastom na

danis tumbuna bilong ol tu
long dispela tupela de.

De -  Mande – Fraide
6am – 10am – Sankamap show – Host: Kas.T
6:00am – Major Nius Bulletin
6:15am – Komiuniti Notis Bod
6:25am – Taim Bifo – wanpela singsing b’long bifo. 
6:30am – Nius Hetlains 
6:45am – Bonde gritins
7:00am – Major Nius Bulletin – YUMIFM Nius Senta
7:05am – YU TOK – komiuniti awenes program
7:15am  – WAN 4 DA ROAD – Hit Prediction 

– niupela singsing     
7:30am – Tok Pilai – stori b’long putim smail long nus pes.
8:00am – Major Nius Bulletin – YUMIFM Nius Senta
8:05am – YU TOK – komiuniti awenes program
8:15am – “Papa Heni Fuka Show”.
9:00am – Nius Bulletin – YUMIFM Nius Senta
9:15am – Luksave long Komiuniti (Redio Pilai) Fraidei

Tasol
9:30am – Final aua cruz
10am – 3pm – Monin Trek na Belo Pack 

– Host: Mummy DASH
10:00am - Major Nius Bulletin – YUMIFM Nius Senta
10:05am – YU TOK – komiuniti awenes program
10:15am – Kona b’long yu. 
10:45am – YUMI PAINIM WOK Segment
11:00am – Nius – YUMIFM Nius Senta
11:05am – YU TOK – komiuniti awenes program
11:10am – Lukautim yu yet - Helt toktok 
11:30am – Nius Hetlains b’long Belo Taim

- Laik b’long yu – Niupela singsing previu
12:00pm – Major Nius Bulletin – YUMIFM Nius Senta
12:05pm – YU TOK – komiuniti awenes program
12:10pm – BELO Pack – Belo taim rekwes na  dedikesen 
12:15pm – Komiuniti Notis Bod 
12:20pm – BELO Pack – Belo taim rekwes na dedikesen 
1:00pm – Nius – YUMIFM Nius Senta
1:05pm – YU TOK – komiuniti awenes program
1:10pm – BELO Pack - Belo taim rekwes na dedikasen

2:00pm – Major Nius Bulletin – YUMIFM Nius  
2:05pm – YU TOK – komiuniti awenes program
2:45pm – YUMI PAINIM WOK Segment
3pm – 7pm – Avinun Draiv Taim – Host: Vaviessie
3:00pm – Nius – YUMIFM Nius Senta
3:05pm – YU TOK – komiuniti awenes program
3:10pm – Avinun cruz
4:00pm – NIUS - YUMIFM Senta
4:05pm – YU TOK – komiuniti awenes program
4:10pm – FOAPELA KAM GUD LONG 4  – foapela
singsing
4:30pm – Nius Hetlains
4:45pm – YUMI PANIM WOK Segment
5:00pm – Major Nius Hetlains  – YUMIFM Nius Senta
5:05pm – YU TOK – komiuniti awenes program
5:10pm – 6:00pm – KULCHA Musik (1 hr) skelim lokal
musik 6pm – 7pm 
– NAIT BEAT – Host: Vaviessie
6:00pm – MAJOR NIUS BULLETIN

– YUMIFM NIUS Senta
6:05pm – YU TOK – komiuniti awenes program

6:10pm – 7:00pm Mon kamap sho
6:45pm – Komiuniti Notis Bod
7:00pm – 9:00pm – COCA COLA GARAMUT 

– Host: Angra Kennedy
7:00pm - Nius – YUMIFM NIUS SENTA
7:05pm – YU TOK – komiuniti awenes program
9:00pm – 00am - Nait Beat – Isi Cruz long nait
00am – 6am – BRUKIM TULAIT SHOW – Host: Tuluvan
Vitz/Talaigu Sopi/Bata Rat
00:00 – Early Monin Taim Cruz ( ol lain brukim tulait shift)
- Miusik / Request / Tok pilai
- Kipim Kampani long ol nait shift.
Wikens – Sarere
6am – 10:00am   – Wiken Sanrais Host: Talaigu Sopie
7am – 9am           – Sarere Monin Cruz
9am – 11am        - Monin Treks
11am – 1pm  - National Weekly Hit Parade – Host:
Kasty - 1st aua NWHP
12:00pm  NIUS – YUMIFM Nius Senta
12pm – 1pm       - 2nd aua NWHP

Sarere belo cruz – Host: Tuluvan Vitz
1pm – 2pm        – Sarere Belo Taim Dedikesen
2:00pm               NIUS – YUMIFM Nius Senta
2pm – 6pm        - Sarere Avinun Cruz
6:00pm              NIUS – YUMIFM Nius Senta
6pm – 00:00am       - Nait beat
7pm – 9pm              - Coca Cola Garamut
9pm – 00:00am       - Nait cruz
00:00am – 6am       - Brukim Tulait Show
Wiken - Sandei
6am – 10am      – Wiken Sanrais / Sandei Monin 

wokabaut Muisik 
10am – 12noon        – Monin Treks
12noon               NIUS – YUMIFM Nius Senta
12 – 2pm                 – Sandei Belo Taim Music
2:00pm             NIUS – YUMIFM Nius Senta
2pm – 6pm               – Sandei Avinun Draiv Music
6pm                          - Nius – YUMIFM Nius Senta
6pm – 8pm               – GOSPEL REKWES AUA
8pm – 00:00am        - Late Nait Cruz – Poroman Aua
00:00am – 6am        - Brukim Tulait Show
Program Director – YUMIFM – Kasty

Raun wantaim Wantok kru ...

FONDE 9 OGAS,  2012

4.45 AM G 2012 OLYMPIC GAMES

9:00 AM G JOYCE MEYER.   

9:30 AM 2012 OLYMPIC GAMES

6:00 PM G EMTV NEWS

7:00 PM G RAIT MUSIK

8.00 PM G RESOURCE PNG

9.00 PM G SOCCER EXTRA

9.08 PM G HOT SPOT #18

9:30 PM G EMTV NEWS REPLAY

10.30 PM G 2012 OLYMPIC GAMES
Day 14

FRAIDE 10 OGAS, 2012

4.45 AM  G 2012 OLYMPIC GAMES

9:00 AM G  JOYCE MEYER.       

9:30 AM G 2012 OLYMPIC GAMES

5:57 PM G CRIME STOPPERS

6:00 PM G NATIONAL EMTV NEWS

7:00 PM IN MORESBY TONIGHT

7:30 PMG FRIDAY NIGHT FOOTBALL -
NRL ROUND 23
Rabbitohs vs. Sea Eagles     “Live”
Ch/9…

9:30 PM FRIDAY NIGHT FOOTBALL -
NRL ROUND 23
Storms vs. Titans     “Delay”  
Ch/9…

11:30 PM G EMTV NEWS REPLAY

12:30 AM G 2012 OLYMPIC GAMES - 
Day 15

SARARE 11 OGAS,  2012

4:00 AM G 2012 OLYMPIC GAMES

8:00 AM G YOGA SUTRA #5 Rpt…

8:30 AM G 2012 OLYMPIC GAMES

6:00 PM G NATIONAL EMTV NEWS

6:30 PM PGR NRL ROUND #23
Eels vs. Roosters  

8:30 PM G NRL ROUND #23
West tigers vs. Dragons  “Delay” 
Fox…

10:30 PM G EMTV NEWS REPLAY

11:00 PM G NRL ROUND #23
Cowboys vs. Warriors  “Delay” 
Fox…

1:00 PM G 2012 OLYMPIC GAMES
Day 16

SANDE 12 OGAS,   2012

4:00 AM G 2012 OLYMPIC GAMES
Day 16 continues…..

8:00 AM G YOGA SUTRA #6

8:30 AM G BUSINESS PNG Repeat…

9:00 AM G HILLSONG

9:30 AM G CHIT CHAT 

9:35 AM G BLISSFUL BLOSSOM

EMTV Television Guide

6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Spots
7.30PM Nius na Karen Afeas
8PM Helt
8.15PM Musik
8.30PM NIUS
8.40PM Spots Riplei
8.55PM Musik
9PM Stesen Pas

TUNDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Mama Graun
8.15PM Musik/Spots
8.30PM NIUS
8.40PM Helt Riplei
8.55PM Musik
9PM Stesen Pas

TRINDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Focus
8.15PM Musik/Spots
8.30PM NIUS
8.40PM Mama Graun Riplei
8.55PM Musik
9PM Stesen Pas

FONDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Youth
8.15PM Musik/Spots
8.30PM NIUS
8.40PM Focus Riplei
8.55PM Musik
9PM Stesen Pas

FRAIDE - Moning - Nait
6AM Stesen Op - Nius Hetlain - Musik na ol intaviu 
6.30AM Nius na Karent Afes 
7AM Stesen Pas 
7PM Stesen Op
7.01PM Ol Hetlain na Progrem Priviu
7.15PM Musik na Chit-Chat
7.30PM Nius na Karen Afeas
8PM Wantok
8.15PM Musik
8.30PM NIUS
8.40PM Youth Riplei
8.55PM Musik
9PM Stesen Pas

SARERE - Nait 
7PM Stesen op - Ol Nius Hetlain/Progrem Priviu 
7.05PM Musik na Chit Chat 
7.30PM Nius 
7.40PM Wantok 
8PM Lokal Ben 
8.30PM Nius 
8.40PM Musik/Chit Chat 
9PM Stesen Pas 

SANDE - Nait 
7PM Stesen op - Ol Nius Hetlain/Progrem Priviu 
7.05PM Musik na Chit Chat 
7.30PM Nius 
7.40PM Femili Blong Serah (Redio Plei) 
8PM Lukluk Bek Long Wik 
8.30PM Nius 
8.40PM Musik/Chit Chat 
9PM Stesen Pas

RADIO AUSTRALIA  TOK PISIN PROGRAM
HARIM LONG: 101.9 FM

Wara Sepik Pukpuk
Festival kam gen



Ren bagarapim posta
PLANTI ol posta bilong ol
kenidet long Pot Mosbi i bin wet
long tupela de ren, dispela ol
posta ol mekim long pepa, plani
bilong ol ren i bagarapim nogut
tru.
Dispela em mak bilong yusim
narapela mani gen long mekim
nupela, na taim bilong kepen tu
em sot nau na planti ol kenidet
wok traim long karamapim
bikpela hap ples long kisim vot
bilong ol manmeri.
Dispela ren long Mosbi bin wasim

TORO

BIABIA

EMTV Television Guide

Ansa
bilong
las wik
Sudoku

Ansa
bilong
las wik
Pasol

TOKWIN

KANAGE

pes bilong ol kenidet gut tru wan-
taim posta bilong ol, planti man-
meri long rot i tok larim ren
wasim pes bilong ol, taim bilong
ileksen yumi lukim kainkain pes na
taim ileksen pinis dispela ol pes
ya bai go hait na ren no inap
wasim ol gen.

Gutpela toktok kam long
kempen
OL kenidet i wok long mekim ol
gutpela toktok long taim bilong
kepen, tasol ol dispela toktok bai
karim kaikai bilong em sapos ol
win long go long Waigani?
Dispela em bai askim bilong yumi

ol wanwan manmeri, dispela liklik
piga bilong yumi ol lain bai makim
long tupela minit tasol na namba
yu kamapim pinis long vot. Dispela
em no longpela taim laka, tasol
dispela wari na laikim bilong long
sevis yu ting bai yu kisim long tu-
pela minit olsem yu makim piga
bilong yu.
Tingting na save stap long yumi
wanwan manmeri, na sapos tingt-
ing bilong yumi orait na mak bi-
long vot bilong yumi orait kaikai
bilong em bai kam long tupela
minit tasol sapos askim bilong
yumi go long dispela man o meri
yumi makim.

10:00 AM G RESOURCE PNG – repeat

11:00 AM G 2012 OLYMPIC GAMES

2:00 PM G NRL ROUND 23
Panthers vs. Raiders “Live” 
Fox…

4:00 PM G NRL ROUND 23
Bulldogs vs. Broncos  

6:00 PM G NATIONAL EMTV NEWS

6:30 PM G Chit Chat Repeat….

6:35 PM MAO MOVIE – IVICTUS 

9:00 PM G EMTV NEWS – Replay 

9:30 PM G 2012 OLYMPIC GAMES
Day 17

MANDE 6 OGAS,  2012

4.45 AM   G 2012 OLYMPIC GAMES

9:00 AM  G  JOYCE MEYER.        

9:30 PM 2012 OLYMPIC GAMES

5:55 PM        CRIME STOPPERS

6.00 PM  G NATIONAL EMTV NEWS

7:00 PM G NRL ROUND #22
West Tigers vs. Eels  “Live”  

9:00 PM G TOK PIKSA

9:30 PM G SPORTS SCENE

9:57 PM G EMTV TOKSAVE

10:00 PM G EMTV NEWS REPLAY

11:00 PM 2012 OLYMPIC GAMES

TUNDE 7 OGAS,  2012

4.45 AM       G 2012 OLYMPIC GAMES

9:00 AM G JOYCE MEYER.   

9:30 AM 2012 OLYMPIC GAMES
6:00 PM G NATIONAL EMTV NEWS

7:00 PM G HAUS & HOME @18

7:30 PM G BUSINESS PNG EP# 11/16

8:00 PM G WRESTLING – FINAL

8:30 PM G EMTV NEWS REPLAY

9:00 PM G 2012 OLYMPIC GAMES

TRINDE 8 OGAS,  2012

4.45 AM         G 2012 OLYMPIC GAMES

9:00 AM G  JOYCE MEYER.   

9:30 AM G 2012 OLYMPIC GAMES

6:00 PM G NATIONAL EMTV NEWS]

7:00 PM G THE WORLD AROUND US
Korean Arts & Lifestyle - 2

8:00 PM G SAILING SUMMARY

9:00 PM G NATIONAL EMTV NEWS 

10:00 PM G 2012 OLYMPIC GAMES
Day 12

Progrem bai
senis long taim
bilong en..



Dia Laiplain,

MI WANPELA sios lida bilong wan-
pela long ol projek eria. Taim peimen bi-
long projek mani i stat, mi lukim olsem
ol lida bilong ol papagraun grup we ol i
makim long lukautim mani i save slip
long ol hotel na yusim ol haia kar olgeta
de. 
Planti ol pleslain i lusim ples na go

pulap long Mosbi i stap na ol i nogat
taim nau long ol sios progrem. Liklik lain
tasol nau i stap insait long ol sios pro-
grem. Pastaim i no bin olsem. Nau long
ples, spak pasin i no isi na planti famili
i bisi long ol samting bilong graun we i
no bihainim stretpela pasin Bikman i
laikim long en.
Mi wari tru long bihain taim bilong

pipel bilong yumi.

Disturbed Christian
Tenkyu tru long autim dispela bikpela

samting i wok long kamap nau bikos
long LNG Projek.
Mipela i luksave long wari yu gat long

pipel bilong yu na moa yet, ol lain i kam
bihain. 
Pren, dispela i mas opim ai bilong ol-

geta na ol lida bilong yumi i mas kirap.
Yu wok long tok olsem ol sios memba i
no moa go insait long ol progrem na
sios wok olsem long pastaim? Mipela i
bilip olsem yupela i mas mekim samt-
ing nau long helpim pipel bilong yumi
nau.
Pren, mipela i amamas long yu i

skruim strong bilip bilong yu long
mekim wok bilong God long ples bilong
yu. Mipela i strongim yu long go het na
strongim dispela wok bilong Bikman.
Maski sampela taim yu bai pilim olsem
em yu yet wantaim liklik lain memba

tasol, noken givap, tasol strongim wok
bikos olgeta samting i kamap long laip
i gat as na prais bilong em. Ritim Ro-
mans 8:28.
Yu toktok tu long pasto bilong yu long

wari bilong yu? Sapos nogat, i moabeta
yu go lukim em na toktok long ol wari
bilong yu wantaim long en. Nogut em tu
bai gat wankain wari olsem pasto bilong
yu long ples. Dispela tu i ken opim ai bi-
long pasto long ples. Watpo na mani i
pulim ol sios memba na ol i no bisi long
wok bilong ol olsem ol Kristen? Olsem
wanpela man i wari long komyuniti bi-
long yu, i moabeta yu toktok wantaim
pasto long singautim wanpela bung na
bai yupela i kisim tingting bilong pipel
long ol samting ya na bai yupela i ken
painim sampela rot long stretim ol.
Pren, olsem wanem long yu, yu wan-

pela lida long wanpisin  bilong yu o?
Sapos yu wanpela, i moabeta yu kisim
dispela wari i go long ol narapela lida
na bai yupela i wokim samting long
stretim dispela hevi bipo em i go nogut.
Pren, divelopmen i save kamapim ol
gutpela na nogut samting.
Mipela i bilip olsem taim pipel i gat

gutpela pasin, dispela bai helpim ol
long samting ol i laik mekim long laip na
sindaun bilong ol. Taim man i no strong
long sait bilong  gat gutpela pasin, em
bai no inap strong long wokim gutpela
disisen taim em i lukim bikpela mani na
bungim ol kain salens long laip bilong

em. Yu tingting long lukim pasto bilong
yu. I moabeta yu toktok long em na em
i ken toktok wantaim ol ples lida long
stretim wari yu gat long en.
Laip i pulap long planti samting na ol

disisen pipel i ken mekim long laip na
sindaun bilong ol. Wanem disisen yu
wokim  nau bai stiaim wokabaut long bi-
hain  taim bilong yu na mipela i bilip
olsem bai yu sanap strong long wok yu
mekim bilong Bikpela. 
I gat presen tu long olgeta samting

wan wan man i mekim long en. Ol
samting bilong

dispela graun  em bai stap long liklik
taim tasol yumi stap laip na taim yumi
dai, ol i 
pinis. Tasol Tok bilong God stap tru

olgeta taim. Ritim Matyu 24:35. Tok bi-
long God

tasol i tru na bai stap laip oltaim
oltaim. Olsem mipela i tok pinis antap,
go het long

karimaut gutpela wok na holim
strong long bilip bilong yu. I nogat samt-
ing  i rong

sapos man i gat planti mani, tasol
taim man i no yusim  gut mani, rong,
samting i no

stret na hevi i save kamap.
God i ken givim yu gutpela tingting.

Pren bilong yu

Laiplain

Sapos yu gat wari, rait i kam long
Lifeline, P O Box 6047, Boroko, NCD.
Telipon:3260011. Raitim trupela nem
na etres bilong yu na bai mipela i ken
salim bekim long pas bilong yu. Bai
mipela i no inap putim trupela nem
bilong yu long stori.

Raun wantaim Kanage
olgeta wik

NEM: Berthlyn Huaffe
KRISMAS: 16(Meri)
ADRES: Passam Primary school, P.O. Box 521,
Wewak East Sepik Provins
SAVE LAIKIM: Harim musik, pilai soka, pilai
volibol mekim pani, kisim wara, watsim TV na
ritim Baibel

NEM: Jimmy N. Nimms
KRISMAS: 19 (man)
ADRES: Kilipau village, P. O. Box 56, Vanimo San-
daun Provins
SAVE LAIKIM: Raitim pas, ritim buk, harim
musik, ring long Fon na senisim presen.

NEM: Rodney Wauku
KRISMAS: 25 (man)
ADRES: C/- Andrew Api Vanimo CIS, PO Box
124, Vanimo Sandaun Provins
SAVE LAIKIM: Harim musik, pilai soka, watsim
TV, swimming na painim stori

NEM: Jason Sull
KRISMAS: 40 (Man)
ADRES: P.O. Box 248, Madang – Madang Provins
SAVE LAIKIM: Ritim Niuspepa, harim
musik,kukim kaikai, wasim kolos, wokabaut, trevol
go kam long bisnis insait long PNG na painim
poromeri long stap wantaim oltaim.
Yu ken ring long dispela namba, 7272 2843.

NEM: Jimmy Ekoda 
KRISMAS: 20 (man)
ADRES: Sangara Vocational School, P O Box 170,
Popondetta, Oro Provins
SAVE LAIKIM:  Go lotu, pilai soka, pilai volibal,
painim wanpela meri long maritim na stap wan-
taim oltaim.

NEM: Joe .K
KRISMAS: 24 (man)
ADRES: P O Box 1289, Goroka, EHP – 7360 3650
SAVE LAIKIM: Go lotu, pilai musik singim song,
pilai spots, mekim pren na planti mo.

NEM: Gima Tanget 
KRISMAS: 20 (meri)
ADRES: Bugandi Secondary School, PO Box
1225, Lae Morobe Provins 
SAVE LAIKIM: Go lotu, ridim Baibel, mekim
pren wantaim ol lotu manmeri, pilai ragbi,volibol
and watsim TV(News)

NEM: Presley Tai 
KRISMAS: 20 (Man)
ADRES:  PO Box 28, Mondomil Minj, Jiwaka
Provins
SAVE LAIKIM: Go lotu, ritim Baibel, ritim buk,
stadi skul wok, pilai ragbi, harim musik na mekim
poroman wantaim arapela.

NEM: Belany Haikope
KRISMAS: 19 
ADRES:  Don Bosco Araimiri Secondary, PO Box
159, Kerema Gulf Provins
SAVE LAIKIM: Ritim buks, pilai gems, go lotu
long Sande, mekim pani wantaim poroman

NEM: Bunau Dadis 
KRISMAS:31 (man)
ADRES: Raibus Security Service Ltd, PO Box
1337, Madang, Madang Provins – 7146 7257
SAVE LAIKIM: Go danis, Lukim TV, harim musik
na painim gutpela poromeri long stap wantaim
oltaim.

LNG Projek mani i mekim mi wari

OTDF, JTA Intenesenel
i  luksave long helt
bilong pipel

HELT Plen bilong Midel na Saut
Flai pipel bai kamaut klostu taim
tasol wantaim bikpela helpim bi-
long Ok Tedi Divelopmen Faunde-
sen (OTDF) na JTA Intenesenel.
Dispela i mekim ol  komyuniti

lida bilong Midel na Saut Flai rijen
long Westen Provins i gat strong-
pela bilip olsem Helt Divelopmen
Plen bilong Ok Tedi Divelopmen
Faundesen (OTDF) bai sensim
helt stendat bilong ol.
OTDF Sif Eksekyutiv Opisa

(CEO) Ian Middleton na, JTA Inte-
nesenel long Kiunga, husat i bin
kamapim dispela plen in Kiunga, i
givim pinis wanpela kopi bilong
dispela plen i go long ol komyuniti
lida bilong Midel na Saut Flai.
Ol dispela lida i makim maus bi-

long ol viles insait long tupela
rijen, we i stap aninit long Ok Tedi
Komyuniti Main Kontinuesen Agri-
men (CMCA) kompensesen pekis
(compensation package).   
OTDF na JTA Intenesenel  i

givim dispela wanpela kopi bilong
plen long ol komyuniti lida bikos ol
i laikim ol lida yet long tokim ol

pipel long ples long dispela plen,
na tu givim sans long ol yet long
mekim sampela toktok long olsem
wanem dispela plen i ken stretim
helt na kamapim gutpela sindaun
long wan-wan viles bilong ol yet.
JTA Intenesenel i bi kamapim

dispela plen bihain long ol i bin
karimaut wanpela fisibiliti stadi in-
sait long dispela tupela rijen
namel long  Janueri na Jun dis-
pela yia,  long sekim level bilong
helt sevis long komyuniti na na
long painimaut wanem kain sapot
ol i nidim.
Tras siaman bilong Manawete

Rijen, Brian Goware, i tok dispela
Helt Divelopmen  Plen em i wan-
pela namba wan samting ol pipel
bilong CMCA i bin nidim longpela
taim yet.
“Helt em i wanpela bikpela

samting long rijen bilong mipel,”
em i tok.
“Long Manawete, mipela i gat

tupela helt senta tasol, ol sik man-
meri i save kam long ol longwe
ples olsem Kiwaba na ol arapela
viles long arapela rijen. Olsem na

taim dispela i save kamap,
marasin saplai bilong mipela i
save pinis hariap tru.”  
Dokta Ake, man husat i bin kari-

maut dispela fisibiliti stadi, i tok
taim em i bin karimaut  dispela
stadi, em i painimaut olsem, sam-
pela helt senta i no bin mekim
woktaim sampela i bin wok tasol ol
i gat liklik marasin saplai na ol
haus sik samting bilong mekim
wok.
OTDF CEO Ian Middleton i tok

ol manmeri i gat rait long kisim
besik helt kea  na OTDF laik lukim
dispela plen i karim kaikai  hariap
tru bikos sapos ol i surukim, moa
manmeri bai kisim taim yet.
“OTDF i laik lukim dispela Helt

Divelopmen Plen i kamap hariap
na kirapim helt kea bilong ol as-
ples manmeri  bikos sapos yumi
wet longpela taim, ol manmeri bai
kisim bikpela taim yet. Helt Kea
em i rait bilong ol manmeri na
yumi noken pasim dispela rait bi-
long ol. Yumi mas givim long ol
pipel bilong Saut na Midel Flai,”
em i tok.

WANPELA jiolojis, o saveman bi-
long ol ston na graun i guria stret
long lukim planti bikpela wok di-
velopmen nau i kamap antap long
maunten bilong Kurumbukari
(KBK) long Usino-Bundi distrik
long Madang provins.
Dispela man, Bill McGee, husat

em lapun man nau  long bipo stat
long 1979 i go 1985 i wok olsem ji-
olojis o wantaim ol lain i mekim ek-
sploresen long KBK.
Mista McGee na em bilong Sidni,

Australia. Em i bin wok pastaim
wantaim wanpela kampani long bipo
ol i kolim Nord Risoses, husat i bin
mekim wok ekspoloresen na dril
long Kurumbukari eria long yia 1979
i go 1985.
Dispela kampani Nord Risoses i

bin salim sea bilong en i go long
Hailans Pasifik Limited (HPL) long
1986. HPL i karimaut wok eksplore-
sen i go na i salim  sea bilong en i
go long bikpela divelopa bilong
China em Ramu NiCo Menesmen
(MCC) Limited. Long nau yet HPL
em junia patna tasol insait long dis-
pela Ramu Projek long Madang.
Long las wik Sande, McGee i go

bek gen long Kurumbukari maunten
na em i guria stret long ol bikpela
wok divelopmen i kamap long hap.
Dispela ol wok em Ramu NiCo, di-
velopa bilong Ramu nickel na kobalt
projek i kamapim long hap.
Em i guria long lukim bikpela rot

we dispela kampani bilong China i
wokim we i katim sait bilong maun-
ten stat long arere bilong Ramu
wara na bihainim maunten i go

antap long Butua kem na i go moa
long ples we ol i kisim graun nikel.
Em i tok em i tingim yet sampela

ol lain lokal man em i bin wok wan-
taim ol long bipo olsem Abraham
Tatagu na wanpela yangpela man
long pastaim John Arua.  Ol dispela
lain i save stap long Danagari na
helpim ol wok lain bilong Nord
Risoses long taim bilong eksplore-
sen.
“Long dispela taim mipela i save

wok raun, John Arua em wanpela
yangpela man na i save soim
bikpela intares long helpim mipela, “
McGee i tok.
Em i tok tu olsem long bipo i nogat

rot i go antap long maunten na ol i
save yusim helikopta tasol long
karim ol saplai bilong ol na tu samt-
ing bilong wok i go antap long Ku-
rumbukari.
McGee i tok tu olsem long bipo

taim em i wok raun long dispela bus
bilong Kurumbukari, nogat planti
pipel i save stap long ol ples long
hap. Ol i save lukim tasol sampela
ol bus-haus we ating ol lain i save
yusim long stap na painim abus long
taim bilong ren.
“Mi save olsem maunten bilong

Kurumbukari i hat long painim wara
long taim bilong drai sisen na nogat
planti lain i save laik raun long hap.
Long taim bilong ren tasol em ol
pipel i save go raun painim abus
long bus,” McGee i tok.
Em i tok tu olsem em i guria stret

long lukim Ramu NiCo i wokim
bikpela Ramu Bris i katim bikpela
Ramu wara i go hapsait long Banu.
“Ples i senis stret na dispela em

sain bilong divelopmen stet insait
long Kurumbukari,” McGee i tok.

McGee guria long lukim
bikpela divelopmen long
Kurumbukari

JAMES KILA i raitim

SANAP SKELIM…Bill (raithan) i sanap skelim nikel graun wantaim Sif
Jiolojis bilong Ramu NiCo, Andrew Kohler long Kurumbukari main.
Poto: James Kila

OIL Search Limited (OSL)
em i namba wan kampani
long luksave long ol gutpela
wok Medikel Sosaiti ov
PNG (MSPNG)  i save
mekim long daunim ol sik
na stretim laip bilong ol
pipel insiat long kantri.
Long soim luksave na

sapot bilong OSL long dau-
nim ol sik na kirapim gut-
pela sindaun, Eksekyutiv
Jeneral Menesa bilong Ek-
stanel Afes na Sastenebiliti,
Gera Aopi,  i givim K10, 000
dami sek long Presiden bi-
long MSPNG, Profesa
Nakapi Tefuarani.
Dispela mani bai sapotim

MSPNG long holim medikel
simposium bung bilong ol
dokta, nes na ol haus sik
manmeri na ol save man-
meri long mekim risets wok
i go insait long daunim ol sik
long kantri.
“Oil Search i bilip strong

long ol gutpela wok MSPNG
i save mekim long daunim
na rausim ol sik long kantri.

Ol risets wok na o arapela
wok painimaut ol i save
mekim em i wankain olsem
wok bilong Oil Serach Helt
Faundesen, we kampani bi-
long mipela i save karimaut
ol helt wok long Hides,
Hela, Kutubu, Kikori, Gobe
na ol arapela projek eria bi-
long mipela,” Aopi i tok.
Em i tok OSL i bin sapo-

tim MSPNG i kam inap 7-
pela yia olgeta, na dispela i
soim olsem OSL em i no
tingting long rausim ges na
wel tasol, em i gat bikpela
laik long kirapim dispela
kantri long dait bilong dau-
nim ol sik nogut.
“Oil Search i mekim dis-

pela long kirapim dispela
kantri na larim olgeta man-
meri i gat gutpela laip na
gutpela sindaun,” Aopi i tok.
Profesa Tefuarani, husat i

bin amamas nogut tru taim
em i kisim dispela sek, i tok
dispela sapot bilong OSL
bai mekim bikpela wok stret
long gutpela bilong yumi ol-
geta.
“Mi tok tenkyu long dis-

pela sapot na luksave Oil

Search i givim. Dispela
sapot em bilong kamapim
gutpela samting. Long dis-
pela simposium, ol save
man bilong mekim risets i
save kamapim ol plen, na
tokaout long sampela nu-
pela samting ol i bin paini-
maut long ol risets ol i
mekim long en,” Profesa
Tefuarani i tok.
Em i tok dispela simpo-

sium i save bungim ol wok
painimaut o risets pepa ol
save man bilong haus sik i
save autim. 
Bihain long en, ol komiti i

save makim ol wan-wan
risets pepa na givim long
gavman aninit long Helt Di-
patmen long lukluk i go in-
siat long ol dispela wok
painimaut.
MSPNG bai holim namba

48 medikel simposium dis-
pela yia long Gateway
Hotel, Mosbi long mun Sep-
temba. 
Het tok bilong dispela

simposium em i ‘Nesural
Risos Divelopmen na Impek
bilong en long PNG Helt
Sevis.’

GIVIM SAPOT…Profesa Nakapi Tefuarani i kisim K10, 000 dami sek long Gerea Aopi.
Poto: Nicky Bernard

Oil Search sapotim medikel simposium
Aja Alex Potabe i raitim

NUPELA Minista bilong
Pablic Entaprais, Ben Micah,
i bungim olgeta bos bilong
wan-wan gavman bisnis
haus o stet on entapraises
(SOE) long larim ol i luksave
long wanem kain ol plen nu-
pela gavman bilong O’Neill i
gat long en.
Micah i tokaut moa long

stretim ol rot o we bilong
karim ol gavman sevis i go
daun long ol pipel bilong
PNG, na long gavman long
givim gut gutpela sevis i go
long ol pipel.

“Mipela i gat 5-pela yia
long mekim samting stret
long senisim kwaliti bilong
laip bilong ol manmeri – i no
long Mosbi tasol long olgeta
kona bilong kantri,” em i tok.
“Mi laikim IPBC na ol SOE

long apim level bilong wok ol
i save mekim to bungim
diman o laikim  bilong nupela
gavman.
“Ol vota i gat rait long

lukim na kisim ol gutpela
samting i kamap long ol takis
mani na ol sevis fi ol i save
givim long gavman aninit

long ol SoE, na mi stap hia
long larim ol pipel i kisim ol
dispela benefit ol i nap long
kisim.”
Micah, husat i bin bipo bos

bilong Praivetaisesen
Komisin (Privatisation Com-
mission), we dispela komisin
i bin kamapim IPBC, i tok
IPBC i bin kamapim liklik
samting tasol 10-pela yia i go
pinis.
“Ol sevis i go long ol pipel

i go daun taim ol prais i go
antap. Ol rot na bris i wok
long go bagarap i stap. Ol

SOE inap long yusim ol win-
mani ol i mekim long stretim
ol rot na bris, tasol dispela i
no kamap,” em i tok.
“Longpela taim i go pinis

na gavman i no givim gut ol
fan, ol i no bin gat strongpela
lidasip long lukautim gut, na
save bilong ol wok manmeri
long lukautim na menesim
em i no kamap gut.”
Micah i tok i no gat wan-

pela stretpela plen long larim
ol SOE i bihianim long larim
ol dispela haus bisnis bilong
gavman i mekim gut inap

winmani long stretim ol rot
na bris, na tu givim gut ol
arapela sevis i go bek long ol
pipel bilong kantri.
“Ol SOE na ol arapela

haus bisnis bilong gavman i
save operet na wok long laik
bilong ol yet. Ol i no save
wok bung wantaim bikos
samting em i bilong gavman,
i no bilong wanpela man o
meri. Mi laik lukim olgeta
haus bisnis bilong gavman i
wokbung wantaim aninit long
wanpela haus tasol,” icah i
tok.

Pablik Entaprais Minista bungim olgeta bos
bilong gavman haus bisnis

Nupela Pablik Entaprais Minista, Ben Micah, i bungim olgeta bos bilong bisnis haus bilong gavman o Stet On Entaprais (SOE).

PNG Pawa i senisim ol pawa
lain i kam olsem long Renbo,
Botenikel Gaden na UPNG.
Bikos pawa i save

kamapim bikpela birua taim
em tasim ol diwai taim ren i
kam, PNG Pawa i putim sefti
bilong ol pipel i go pas, na
sensim dispela ol pawa lain
stap klostu long ol bikpela
diwai insait long Pot Mosbi
Neija Pak (Nature Park) o
bipo Botanikel Gaden.
Mosbi Siti tu i groa i go

bikpela na dispela ol nupela
pawa lain bai karim moa
strong bilong pawa i go long
Gerehu.
Poto i soim ol pawa boi i

wok long planim ol pawa pol
pinis na pulim ol nupela
pawa rop long hangamapim
antap long pol.  I luk olsem
nau o tumora ol bai pinisim
wok na Neija Pak bai kamap
seif ples long ol manmeri
long kisim win. 
Poto na Stori: Aja Alex
Potabe



HELTI Wok Ples Prak-
tis em bikpela samt-
ing tru Nesenel

Dipatmen ov Helt (NDoH)
long PNG laik lukim i stap
long olgeta bikpela bisnis
o indastri long kantri. Dis-
pela em i no long promo-
tim pasin long abrusim
hevi tasol, em i promotim
helti wokman meri na
kamapim moa gutpela
wok na tu bringim gutpela
win-moni o profit.
Program Opisa bilong

Sasteinabel Helt na En-
vairomen insait long Divisen
bilong Pablik Helt, Ken
Neyakawapa  i bin mekim
dispela toktok taim em i
mekim lukluk raun bilong
em i go long Basamuk Ri-
faineri bilong Ramu NiCo
long Julai 26.
Mista Neyakawapa na

teknikol opisa bilong em,
Teresa Zurenuoc i makim
Nesenel Dipatmen ov Helth
(NDOH) long displa lukluk
raun we i karamapim en-
vairomental helt.
Taim tupela i go kamap

long Basamuk, ol i bungim
Vais Presiden bilong
Basamuk Rifaineri, Pan
Hengli we em tok welkam
long tupela  na i tokaut
olsem Ramu NiCo i welkam
tasol long wanem toktok
Gavman i mekim long kam-
pani  long sait bilong
wanem rot long lukautim
envairomen na tu helt plen
we i stap insait long en-
vairomen plen bilong Ramu
Projek. 
Mista Pan i tok olsem

komisining bilong  Ramu
NiCo Projek Plent long
Basamuk i bin ron orait
tasol bikos long gutpela
wok-bung  na sapot i kamap
long Gavman bilong PNG
Em i tok tu olsem helpim

na luksave bilong Gavman
bilong PNG long sait bilong
ekonomi bilong kantri i ken
bringim gutpela na long-
taim sastenabel divelopmen
long sait bilong sosel na
ekonomik divelopmen bi-
long kantri.
“Mipela bai wok klostu

wantaim Gavman bilong
PNG long kamapim gut
wanem wok we Gavman i

laik mipela i mas bihainim,”
Mista Pan i tok
Bihain long tok welkam,

tupela Helt opisa i bin lukim
wanpela Helt, Sefti na En-
vairomen (HSE) presente-
sen we HSE Jeneral
Menesa, Wayne Basson i
mekim long sait long sefti
stendet na tu Operesen En-
vairomen Menesmen Pro-
grem (OEMP).
Bihain long dispela ol

HSE presentesen, ol opisa
bilong Ramu NiCo i bringim
ol i go raun lukim ol wok
olsem Sentral Kontrol rum
long Basamuk, Leboratori
Dipatmen na bihain ol i go
lukim  mes o ples ol wok-
manmeri i save kaikai, na i
luksave long fud sefti na
gutpela wok Ramu NiCo i
mekim long lukautim mes
bilong en we i klin tru.
Tupela opisa i raun i go

lukim tu Dip Si Teiling Ples-
men (DSTP) miksing tenk
na bibain ol i go lukim lenfil,
ol ples we ol pipia bai i go
long en long graun.
Bihain ol i go long

Yaganon Riva we ol i lukim
wanem wok Ramu NiCo i
mekim long yusim na stre-
tim gut wara long yusim
long Rifaineri na tu wara ol i
stretim gut long ol wokman
meri i ken dring.
Mista Neyakawap i tok

olsem ol i amamas long
lukim ol wok divelopmen em
Ramu NiCo i kamapim long
Basamuk.
Em i tokaut olsem Ri-

faineri long Basamuk em i
bikpela tru na i gat planti
samting i stap long en.
Em i tok dispela lukluk

raun bilong ol i bihainim
nambawan Envairomental
Impekt Stetmen we Ramu
NiCo i givim i go long Gav-
man.
Mista Neyakawap i tok

taim ol i go bek long Mosbi
bai ol toktok yet wantaim
Ramu NiCo long givim ol
moa infomesen long
wanem wok i go het, na dis-
pela bai kamapim moa gut-
pela wok bung namel long
Nesenel Helt Dipatmen
(NDOH) na Ramu NiCo.
Em i tok Nesenel Dipat-

men ov Helt i save givim ol

laisens na pemit long Ramu
NiCo long bringim ol strong-
pela marasin o poison
kemikol na tu ol arapela
samting i kam insait long
kantri long mekim wok. 
Mista Neyakawap i tok

olsem wok bilong NDOH
em long kontrolim pablik
helt hevi yusim ol gutpela
rot we i stap bihainim weist
menesmen. Dispela bai i
helim long daunim hevi long
ples graun, bus, wara na
solwara (envairomen).
Em i tok bikpela tingting

bilong NDOH em long luk-
save olsem ol bikpela in-
dastris olsem Ramu NiCo
Projek i wok bihainim stret
ol stendet em Gavman i
putim long en.
Mista Neyakawap i tok

amamas tu long Ramu
NiCo long ol helpim em i
save givim long ol komyuniti
i stap arere long Basamuk
Rifaineri. Moa long en tu em
i tok amamas long ol helpim
we taim ol lokal lain i
bungim hevi, Ramu NiCo i
tok orait long yusim risoses
bilong en long helpim ol
lokal pipel.
Em i tokaut olsem maski

olsem dispela raun bilong ol
i kisim sotpela taim tasol, ol
bai go bek long Mosbi na
mekim ripot na wanem ol in-
fomesen ol i laikim em ol bai
toktok i go kam wantaim ol
HSE lain bilong Ramu
NiCo.
Mista Neyakawap i tok

olsem dispela lukluk raun
bilong ol bai ino inap stop.
Ol bai go bek gen na mekim
lukluk raun bilong ol bihain,
olsem na em i amamas long
Ramu NiCo lukautim raun
bilong ol i go long Basamuk.

Envairomen Helt Opisa lukluk
raun long Basamuk

‘Wanpela 

Ramu NiCo, 

Wanpela 

Komyuniti’

Insait long moa long tupela yia, Ramu NiCo i sanapim pinis malti bilian
Kina Ramu Nikel Projek, na nau mipela i redi long komisinim.
Bihain long mipela i kisim olgeta tok orait na stretim ol teknikal wok redi,

Ramu NiCo i go het wantaim bikpela wok konstraksen long namba tu hap bi-
long 2008. I kam inap nau, olgeta bikpela konstraksen wok long Krumbukari
main sait na Basamuk rifaineri i pinis, na projek i stap redi long kisim komisin
o tok orait long mekim wok. Long wol tu, dispela kain hariap sanapim em i no
kamap bipo long wanpela kain bikpela projek olsem, na i daunim olgeta

salens bilong graun na masin bilong mekim wok. 

Ol dispela namba i soim klia mak bilong wok mipela i pinisim:

n Moa long 4.5 milian kubik mita bilong graun wok i pinis
n Klostu 195,000 kubik mita simen i silip pinis
n Klostu 48,000 tan stil bilding i sanap, hap long ol em ol nupela
n Moa long 2,000 yunit masin i sanap redi
n Moa long 227 kilomita bilong baret na proses paip i silip (antap 

long 135 kilomita slari paiplain)

Ramu NiCo redi long givim

Insait long Sen-
tral Kontrol Rum
long Basamuk
Rifaineri

Lukluk long Yanganon Riva

Grup poto wantaim ol
Ramu NiCo tim long
Basamuk intanesenel wof

Tupela Helt in-
spekstas long
BSK em Mis
Zurenuoc na
Mista
Neyakawapa 

WANPELA man Simbu em i namba
tu laki wina bilong Be Mobile pro-
mosen bilong mun Julai dispela yia.
Gabriel Tiene, 44 krismas, bilong

Simbu Provins, em i namba tu laki
wina long winim K5, 000 i kam long
BeMobile ‘Teks na Win Mega Droa’
kompetisen .
Dispela promosen em i ol i kolim

‘teks na win kompetisen’ na em i bin
stat ron long Jun 14, na em bai pinis
long pinis bilong dispela yia. 
Bai yu ting olsem dispela kompe-

tisen em i hat tasol nogat, em i no hat.
‘Teks na win kompetisen’ i save
askim ol jeneral kwesten bilong
Papua Niugini. 
“Olgeta moning, Be Mobile i save

salim ol jeneral kwesten bilong PNG,
i go long ol Be Mobail, na sapos
bekim bilong yu em i stretpela, orait
yu bai winim sans K100 long dispela
de,” John Dikinson, bosman bilong
Sels, Kastoma Kea na Maketing i tok.

Long wan-wan de, ol i save pikim
aut wanpela laki wina tasol, husat  i
save winim K100 kes mani. 
Ol dispela laki wina bilong wan-

wan de i save i go insait gen long
wanpela bikpela mega-droa kompe-
tisen, we ol bai pikim wanpela wina
tasol.
Tiene em i wanpela dispela kain

wina, husat i bin winim wanpela
K100 pastaim. Bihain long en, ol i
salim nem bilong en i go insait long
bikpela mega-droa, we em i winim
dispela K5, 000.
“Mi no save olsem mi winim dis-

pela sans mani.  Mi wok long
pawaboi long Simberi Gol Maining,
Nu Ailan Provins, na taim mi laik go
breik, mi no save olsem mi winim dis-
pela kompetisen,” Tiene i tok.
Em i tok em bai go long Hagen, na

amamasim  famili bilong en wantaim
dispela mani. Sapos yu laik mekim
olsem tu, em sans, ya baim Be Mo-
bile pon na yu i ken go insait long dis-
pela kompetisen tu. 
Husat save, nogut yu kamap wan-

pela laki wina bilong dispela mun.

Aja Alex Potabe i raitim

KOMPETISEN WINA…Gabriel Tiene bilong Simbu Provins, husat i namba tu laki wina bilong Be Mobile ‘Teks na Win Mega Droa’
i kisim K5, 000 dami sek i kam long John Dickingson, bosman bilong Kastoma Kea, Sels na Maketing. Poto: Nicky Bernard

Kensa klinik i
kamap long
rurel hausik
DISPELA sevis i hap bilong
Vanimo haus sik long Wes
Sepik provins bilong Papua
Niugini.
Vanimo haus sik long Wes

Sepik provins nau i ken
givim ol kain sevis ol meri
long Vanimo na provins i ken
kisim long haus sik yet, na i
no olsem bipo.
Sik kensa olsem sevikal

kensa, wanpela sik nogut,
em ol meri i save bungim
long PNG na kilim pinis moa
long tri tausen, nau Vanimo
haus sik i ken lukautim.
Sif Ekseketiv Opisa bilong

Vanimo Haus sik, Elias Ka-
pavore, i tok wantaim mani
halivim i kam long Australia
gavman, haus sik i bin ama-
mas bilong bringim dispela
sevis i go long ol haus sik.

OL PASIFIK Ailan pipel i redi
long stap hap bilong Sisenal
Woka Progrem, em Australia
i tok orait long en nau.
Hai Komisina bilong

Solomon Ailans long Aus-
tralia i tok dispela sisenal
woka progrem bilong Aus-
tralia bai save halivim gut tru
ol pipel long Pasifik Ailans
sapos em i kamap gutpela.
Hai Komisina Beraki Jino,
husat i bes long Kenbera
(Canberra), i mekim dispela
toktok bihain long lonsim bi-
long Sisenal Woka Progrem
long Sidni long las wik.
Aninit long dispela pro-
grem, inap long 12,000 pipel
long etpela kantri long Pasi-
fik bai save wok long Aus-
tralia long sikspela mun long
wanpela taim, insait long
foapela yia i go inap long
2016.
Ol kantri long dispela
woka progrem nau, em long
Is Timor, Kiribati, Nauru,
PNG, Solomon Ailans,
Tonga, Tuvalu, na Vanuatu.

Australia i statim
Sisenal Woka 
progrem bilong en

AFRIKA YAM: Nainpela
mun em i mak bilong dis-
pela kain yam bilong
Afrika i save bihainim
long kamap orait. Wan-
pela fil opisa bilong
NARI, Samuram Sali, i
soim dispela Afrika Yam,
nem bilong en D. rotun-
data. Ol i bin planim ol
dispela yam long mun
Oktoba las yia.

TAIM BILONG YAM: Ne-
senel Agrikalsarel Risets
Institut (NARI) Risetsa,
Gend Bagle (lephan)
wantaim ol fil opisa i
rausim yam long wan-
pela 4500 skwe mita
graun long Momase Rije-
nal Opis bilong NARI las
wik.
Dispela wok rausim

yam i bin kirap tupela wik
i go pinis, na i go yet. Ol
dispela yam em hap bi-
long namba tri wok traim
bilong agrikalsa na tur-
isim projek long Gaben-
sis ples we halivim mani
i kam long Gavman bi-
long Korea i bin
sanapim.

Sarere 11 Ogus 2012 
Bisini
Oval 1

8:00 To 12:15 School Soccer
12:30 MSL Res PS Rutz Cosmos
13:30 MSL Res University Vats Ltd 

Yamaros
14:30 WSL Spartans Lamana
16:00 WSL PS Rutz Vats Ltd Yamaros

Bisini
Oval 2

8:00 To 12:15 School Soccer
12:30 WSL University POM SOE
14:00 MSL PS Rutz Cosmos
16:00 MSL University Vats Ltd Yamaros

Sande 12th Ogus 2012

Bisini
Oval 1

8:00 To 12:15 School Soccer
12:30 GU17 Vats Ltd Yamaros Global Sea Eagles
13:30 WDIA Vats Ltd Yamaros PJB Warriors
14:30 WDIB Vats Ltd Yamaros Global Sea Eagles
15:30 WP Vats Ltd Yamaros Global Sea Eagles

Bisini
Oval 2

8:00 To 12:15 School Soccer
12:30 BU19C PJB Warriors Global Sea Eagles
13:30 MP Res Vats Ltd Yamaros Kurti Andra
14:30 MD2 Vats Ltd Yamaros PJB Warriors
15:30 MP Vats Ltd Yamaros Kurti Andra

MSL
POM SOE i daunim Defence 2-0
Defence i fofit bikos ol i no peim 2012 Levi fi

Spartans i daunim Momase 2-0
Momase i fofit bikos ol i no peim 2012 Levi fi
YMC & Mungkas Gem i surik i go long Sarere 18 Ogus
na Mungkas i peim levi fi bilong ol.
MSL Risev
POM SOE rausim Defence 2-0
Defence i fofit bikos ol i no peim 2012 Levi fi
Spartans winim Momase 2-0
Momase i fofit bikos ol i no peim 2012 Levi fi
YMC & Mungkas Gem i surik i go long Sarere 18 Ogus
na Mungkas i peim levi fi bilong ol.
WSL
Yamaros Bye Yamaros v PS Rutz
PS Rutz daunim YMC 2-0
Raun 18 Gem
YMC i kisim saspensen bilong tripela fofit Snax
Mungkas  na Guria I surik i go long Sarere 18
Ogus sapos tupela klab i peim ol fi bilong ol

Ol MSL BU17 na BU19 fainols bai kikop long 18 na 19
Ogus 2012

- Weekend Sports -

xx

Pot Mosbi Soka Asosiesen Dro

1. TEKOV: Wanpela pilaia
bilong Gulf Isapeas long Digicel
Kap i no isi long painim rot taim
em i kisim wanpela lus bal. Poro
bilong em i singaut na soim em
long rot.
2. SAPOT YA: Gem i pinis, tasol
sapot em i stap yet. Dispela
sapota bilong ol Enga Mioks i
lusim grensten na ron i kam
daun long amamasim ol pilaia
bilong em.
3. OLSEM WANEM: Netbol tu
em i wanpela gem bilong bal, na
painim rot bilong tromoi. Han i
go antap pinis olsem banis, tasol
i gat rot i stap yet long sait sait.
4. RASTA PLAI: Taim bilong ron
wantaim bal, em i no taim bilong
tingim plai bilong gras, tasol em
i gat stail bilong em tu ya.

Ol Poto: Nicky Bernard

1
2

3 4

Spit bilong win na wara
YU harim na save pinis long ol kain

kain pilai bilong graun tasol yu
mas save tu olsem i gat ol pilai na

resis bilong wara tu.
Long graun i gat ol resis bilong ol masin

olsem kar, wilwil na arapela, tasol long
wara i gat resis bilong ol bot na arapela
masin bilong wara olsem tu.
I gat planti kain resis bilong ol dispela

samting bilong wara, sampela bikpela na
sampela liklik.
Tete bai yumi lukluk long wanpela resis

bilong ol dispela wara masin, ol i kolim sel-
ing (sailing) o resis bilong kanu i gat sel
long en.
Resis bilong ol dispela sel kanu i save

kamap strong olgeta ples we i stap klostu
long solwara we ol manmeri bilong ol dis-
pela ples i save gut long ronim ol dispela
kanu na bot.

Histri bilong gem
Pasin bilong ron long bot o kanu em i no

nupela samting, olgeta manmeri husat i
save stap klostu long wara i save yusim
olsem wanpela rot bilong ol long ron i go
kam namel long ol ples.
Tasol spot bilong resis wantaim ol dis-

pela kanu i stat long 1600 (17 sensri) long
Holen (Holland) long Yurop.
Long Holen, King bilong Inglen, Charles

II, i kisim i go long kantri bilong em long
1660.
Bihain long hap, dispela spot i go long

Amerika we em i go bikpela moa, we ol
wokman bilong ol sip i bung wantaim long
kamapim ol yot (yacht) klap we ol i save
bung long malolo na tu ronim ol kanu na
bot bilong ol.
Namba wan yot klap tru i bin kamap long

Cork long Ireland (Ailan) long 1720 na
olpela klap tru long Amerika em NYYC we
ol i kamapim long 1844.
NYYC i bin resis wantaim sampela ol pi-

laia bilong Inglen long 1851 insait long
wanpela resis we ol i win na kisim trofi go
bek long klap bilong ol.
Dispela resis i stap yet nau we ol i save

kolim Amerikas kap (America’s Cup).

Stail na loa bilong pilai
Long stap insait long dispela resis, yu

mas i gat wanpela sel bot o kanu bilong yu
yet.
Yu mas i gat save tu long ronim dispela

sel bot wantaim strong na spit bilong win
tasol.
Dispela em astingting bilong resis wan-

taim sel kanu bilong wanem ol dispela bot
i save ron long spit na strong bilong win
tasol taim dispela win i pas long ol bikpela
sel bilong ol.
Taim ol sela (sailor) o ol man bilong

ronim bot long solwara, i lukim win i go
olsem wanem, ol bai tanim ol hap han bi-
long sip bai sel bilong en i ken kisim dis-
pela win na mekim em i go spit moa long
mekim em i tanim i go long rot ol i laik go
long en.
Em i no isipela samting long mekim tasol

ol sela i save gut long olgeta hap bilong bot
we ol i mas mekim wok long en long helpim
bot i ron gut.
I gat kain kain sel kanu o bot, olsem ol

yot, i bikpela tru we i save gat planti man-
meri antap long ronim na sampela olsem
ol hobi ket (hobbie cat) i liklik inap long
wanpela o tupela manmeri tasol i ronim.
Wanwan long dispela ol kanu i gat resis

bilong ol yet.
Resis bilong ol bikpela bot i save brukim

solwara i go long ol longwe ples o raunim
ol ailan na i kam bek, sampela taim ol i
save ron inap tri o 4-pela de.
Ol liklik kanu i save ron insait long wan-

pela hap tasol bilong solwara namel long
ol mak we ol i save putim.
I gat wanwan stail bilong ronim ol dispela

sel bot bilong wanem strongpela win i ken

tanim ol sapos ol i no sanapim gut.
Taim win i go strong na i apim bot i go

long wanpela sait, ol sela i save taitim ol
yet long rop na hangamap i go long hap-
sait bilong bot long mekim hevi bilong ol i
daunim narapela sait bilong bot i go daun
long wara gen.
Aninit long bot tu i gat longpela samting

i go daun, ol i kolim fin, we i save helpim
bot long noken kapsait hariap, na tu i save
helpim em long tanim i go kam antap long
wara.
Ol i mas tanim sel i go kam hariap long

kisim win long i go spit moa o taim ol i laik
tanim bot.
Sapos yu laik stap inait long dispela spot,

yu mas save gut long wok bilong olgeta
samting antap long bot na tu save long
strong na spit bilong solwara na win bai yu
ken yusim dispela save long helpim yu ron
gut antap long wara.

Seling long PNG
Sel kanu resis em i no nupela samting

long Papua Niugini na i save kamap strong
long ol asples we i stap klostu long solwara.

Ol manmeri long ol ples ol ples olsem
Sentrol provins, Milen Be na ol arapela sol-
wara ples i save ronim ol sel kanu long
bipo yet na nau ol i save gat ol resis bilong
ol yet tu.
Royal Papua Yot Klap (RPYC) long

Mosbi em wanpela ples we olgeta sel bot
na kanu save stap long en.
Sampela bilong ol i save stap long ples

na i kamap tasol long taim bilong resis.
Bikpela resis bilong ol sel bot long PNG

i save kamap namel long ol liklik bot na
kanu olsem ol hobi ket we wanpela ol tu-
pela man tasol i save ronim.
Ol PNG sela i stap insait pinis long ol

bikpela tonamen olsem Pasifik Gems we ol
i resis wantaim ol dispela sel kanu bilong
ol.
Em i wanpela spot we i ken kamap

bikpela moa sapos moa manmeri bilong
solwara i stap insait long en.
Seling i ken lainim yu tu long save gut

long pasin bilong solwara na win, bai yu
ken save long wanem taim wara bai go
antap o daun, wanem taim wara bai strong
tru na wanem taim em bai silip isi.

Bai yu save tu long luksave long spit na
strong bilong win na tu long ronim bot yu
yet antap long wara.
Em i gutpela save na spot long stap ins-

sait long en.
Wanpela samting tasol i save daunim

tingting bilong ol manmeri long kisim dis-
pela spot em kos bilong mekim o baim
wanpela seling bot.
Na sapos yu man o meri bilong narapela

ples longwe long solwara na i laik traim dis-
pela spot, em bai no inap isi long yu lainim
long ronim dispela bot hariap.
Nau yet i nogat planti klap bilong dispela

spot i stap tasol em i ken pulim planti moa
manmeri sapos ol i ken opim rot long ol-
geta manmeri husat i gat laik long pilai, i
ken kam joinim ol.
Kos bilong ronim dispela kain spot tu i

save antap, na em in o isi long kamapim
gutpela ples bilong putim ol bot.
Sapos gavman, ol sponsa na ol spots

ogenaisesen bilong kantri ken wokbung
long helpim bai kain ol spot i ken kamap
bikpela na gutpela moa na tu kisim moa
luksave.

wantaim
ANDREW MOLEN

Gem Bilong Yu

BIHAINIM WIN: Ol bot i apim sel bilong ol ron insait long wanpela resis.

HANGAMAP: Wanpela sela i hangamap long sait
long sidaunim bot bilong em gut.

SEL BOT: Ol hap hap bilong wanpela sel bot

KOSA bilong Gold Coast,
John Cartwright i no wari long
fainols sans bilong Titans.
Tasol bikpela wari bilong

en, em long strongpela pilai
bilong ol pilaias, na husat em
bai mas lusim aut long timsit.
Asisten Kosa na strongpela

difenda bipo, Trevor Gillmeis-
ter i tok Titans i no bin gat dis-
pela kain strong longpela
taim tru.
Cartwright i tok Nu Saut

Wels enfosa Greg Bird bai
redi long pilai, na sapos em i
orait olgeta, em bai mas
rausim narapela man gen bi-
hain long las trening bilong ol
pastaim long ol i go long Mel-
bon long bungim Storm.
Gillmeister i tok tim i wok

pilai wantaim bikpela bilip
nau, na em i hat long rausim
ol pilaia long tim.
“Dispela em i wok bilong

Carty (Cartwright),” em i tok.
“Em i wanpela gutpela het-
pen, na mipela  no bin gat
kain sans olsem las yia.”
Gillmeister i tok Bird i bin

ron strong long Tunde, na
sapos em i nogat moa birua,

em bai pilai.
Em i tok Bird yet i bringim

bikpela paia lait i kam insait
long Titans.
Melbourne Storm i painim

gutpela fom bilong ol gen las
wiken, taim ol i nekim Penrith
46-6 bihain long ol i lusim
faivpela gem olgeta. Titans
bai mas sanap strong na
bungim ol gut long Fraide
nait.

Mande: Ogas 13, 2012

Pos Tim W L D B +/- Pts
1. Bulldogs 15 5 0 2 186 34

2. Rabbitohs 14 6 0 2 107 32

3. Storm 13 7 0 2 187 30

4. Sea Eagles 12 8 0 2 37 28

5. Sharks 11 8 0 2 29 27

6. Cowboys 11 9 0 2 80 26

7. Broncos 11 9 1 2 46 26

8. West Tigers 10 10 0 2 -10 24

9. Titans 9 11 0 2 -6 22

10. Knights 9 11 0 2 -20 22

11. Raiders 9 11 0 2 -53 22

12. Dragons 9 11 0 2 -66 22

13. Warriors 8 12 0 2 -18 20

14. Roosters 7 12 1 2 -138 19

15. Panthers 6 14 0 2 -165 16

16. Eels 5 15 0 2   -196 14

SPOTS DR0
RAUN 23

Fraide : Ogas 10, 2012

Sarare: Ogas 11, 2012

Sande: Ogas 12, 2012

Rabbitohs    Vs Manly

ANZ Stedium
Bulldogs  Vs Broncos

Dairy Farmers Stedium
Cowboys  Vs Warriors

Allianz Stedium
W/Tigers   Vs Dragons

Bluetongue Stedium

Parramatta Stedium

Eels Vs Roosters

Centrebet Stedium

Panthers  Vs Raiders

Hunter Stedium

Knights  Vs Sharks

AAMI Park

Storm  Vs Titans

Manly laikim tok klia
long obstraksen
OL pilaia long Manly Sea

Eagles i singaut long NRL
long givim tok klia long rul bi-
long obstraksen o pasim pi-
laia long bal, bikos ol i tok
dispela loa i ken bagarapim
ron bilong fainols.
Wankepten bilong Sea Ea-

gles, Jamie Lyon, na prop
Brent Kite i sanap strong na
sapotim kosa Geoff Toovey
na askim em i tromoi olsem i
nogat ples klia mining bilong
dispela obstraksen rul, na
em i ken kamapim planti paul
tingting long taim bilong fain-
ols.
“Em i paul yet, na yu no

laikim ol tim i winim gem long
kain samting olsem,” Lyon i
tok.
“Ol i mas kamaut ples klia

na stretim na olgeta tim bai
mas oraitim. Ol lain i no save

long klia mining bilong ob-
straksen, na yumi lukim pinis
long Orijin namba tri gem
long trai bilong Justin
Hodges.”
“Sapos i nogat klia luksave

bilong en, ol i mas stretim
kwik. I luk olsem sampela ol
i save penelaisim ol, na ol
arapela, nogat.”
Kite i bung wantaim Lyon

long tok olsem givim trai long
Hodges, we em i bin stap
ples klia olsem em i ron long
baksait long narapela
Kwinslen pilaia pastaim long
em i skoa, i mekim planti pi-
laia long NRL i paul olgeta
nau.
“Em i hat tru long luksave,”

Kite i tok.
“Olsem ol arapela lain (mi

ting) olsem dispela Orijin trai
em i obstraksen stret, na

nau, em i paulim olgeta tingt-
ing gen. Mipela nidim klia tok
i bihainim stret loa.
“Mi save obstraksen em

wanem, na wanem taim em i
no obstraksen, tasol luksave
bilong ol refri i ken narakain
liklik, na em i ken paulim
mipela. Mipela i wok long
lukluk long ol riplei, na belsut
tasol bikos em i ken kamap
narakain olgeta.”
South Sydney kosa

Michael Maguire na Gold
Coast strongman, John
Cartwright i sapotim Toovey
long autim belhevi bilong ol
long ol refri disisen long
wiken i go pinis.
Tasol kosa bilong ol refri,

Bill Harrigan, i tok NRL bai
no inap long givim bikpela
tokaut long dispela rul
foapela wik pastaim long

fainols i go het.
“Mi bai namba wan man

long tok olsem long dispela
sisen, mipela i asua sampela
taim,” Harrigan i tok. “Tasol
pipel i mas luksave tu olsem
ol pilaia, wankain olsem ol
kosa, na refri, bai mekim
asua yet. Bikos rul i olsem,
em bai pulim kros pait oltaim.
Em i no bilak na wait tasol.
Wanpela taim, wanpela kosa
i tokim mi, ‘em i no trai Billy’,
na narapela kosa i tok em i
trai.
“Mipela i sanapim ol gaid-

lain long stat bilong sisen bi-
long olgeta – ol kosa, pilaia,
na midia tu, na ol i no senis
yet. Na mipela ol refri i wok
strong long bihainim ol dis-
pela stia na traim long
mekim olgeta disisen, i tru-
pela tasol.”

LYON: Obstraksen
rul mas klia.

Bird orait long pilai
makim Titans

BIRD: Orait long pilai.

ST GEORGE Illawarra faiv-
et, Jamie Soward, husat i bin
go pilai long NSW Cup, i
pinis, bihain long em i kisim
singaut long pilai long
bikpela gem agensim ol
Wests Tigers long Sarere
nait.
Dragons kosa, Steve Price

i bin rausim Soward i go long
Illawarra Cutters las wik
bikos em i no pilai strong,
tasol nau em i askim em long
kam bek gen bihainim
bikpela lus ol i bungim long
han bilong Sydney Roosters
las wik.
Dispela lus bilong ol i lukim

ol Dragons i lusim sans bi-
long ol, na sindaun wantaim
tripela arapela tim long
namba 9 posisen.
Kiwi intanesenel, Nathan

Fien i holim yet namba 6 jesi,
moa long Soward, husat i
pilai wanpela taim tasol bi-
hain long em i bungim birua
long baksait bilong em.
Soward i skorim wanpela

trai, setim up tupela moa na
kikim faivpela gol las wik
long NSW Cup, na nau Price
i lukluk long en long kirapim

strongpela pilai dispela wik.
Tigers, husat i lukluk

painim sans long sindaun
long namba 8 spot, i makim
pinis 17-man skwat bilong ol
bihain long ol i skorim nain-
pela trai long 51-26 paitim ol
i givim long Parramatta Eels
long Mande nait.

Soward i kam bek long
strongim Dragons

SOWARD: Karim paia kam
bek long Dragons

I gat bikpela skul long
dai bilong Komu
MI bin sore tru long harim long dai bilong Komu

long taim em i wok long mekim planti wok kamap
tru long soka laip bilong em. Mi harim tu olsem em
bilong Bogia long Madang, na gutpela soka poro bi-
long mi Bob Morris yet i bin kisim em i kam.
Mi save olsem ol lain pren bilong leit Komu i kisim

sok na stap wantaim sore long dai bilong em.
Olgeta i mas luksave olsem dai em i samting i

save kamap, na em i save kam long taim bilong em
yet. Tasol sapos mipela i luksave long pasin bilong
dai, mipela i ken mekim samting gut na was gut
oltaim. Dispela i min olsem olgeta step mipela i
kisim long laip, mipela i mas abrusim ol birua.
Long olgeta spots manmeri, dai bilong Komu em

i wanpela gutpela skul bilong yumi olgeta .
Em i givim wanem kain skul? Dispela em i taim

we olgeta spotmanmeri i mas sindaun isi na tingting
gut.
Mi wanpeal spot manmeri long bipo yet, na mi bin

bungim samting brata Komu i bin bungim, tasol long
gutpela bilong bikman, na mi stap na kamap olsem
mi stap nau.
Olsem mi save tokim ol pipel long dispela kolum,

o long ol progrem mi save karimaut long ol provins.
Yu ken wanpela supasta long fil na long pilai, tasol
sapos yu wanpela bikhet long komyuniti, em nau,
bai yu mas sekim yu yet.
Dispela em i min olsem olgeta spot manmeri i

mas tingim laip bilong ol ausait long fil. Taim yu
yangpela, yu gat nem, na yu bai skin kirap tru. Yu
ken mekim olgeta kain samting. Samting i kamap
las wik, em i no nupela samting.
Mi lukim bipo pinis, na mi laik tokim yupela long

noken mekim bikhet pasin moa. Sapos yu go dring
bihain long pilai, orait, stopim olgeta. Noken mekim
moa. Mi save olsem mi nogat rait long stopim samt-
ing yu laik mekim. Em i rait bilong yu. Tasol mi tok
olsem yu mas skelim gut pastaim. Pilai fea na sef
long fil, na ausait long fil, em i gutpela. Abrusim ol
samting i ken pulim yu go insait long birua. Tingim
dispela toktok.
Mi laik askim ol yangpela manmeri long lusim

pasin bilong bung na go dring bihain long pilai.
Askim ol tim menesa na opisal bilong yu long givim
wanpela gutpela ples bai yupela i ken bung na ama-
mas wantaim. Disaplin bilong yu i no bilong fil tasol,
moa yet, em i bikpela samting ausait long fil.
Long ol tim opisal, em i wok bilong yu sapos yu

wok wantaim wanpela spot klab. Wok bilong yu bai
pinis taim olgeta tim na pilaia bilong yu i go gut long
haus, bihain long pilai o praktis. Dispela em i gut-
pela skul nau bilong senisim pasin.
Las tru, long olgeta tim opisal na kosa, yu stap

long mekim wok. Na wok bilong yu, em i no bilong
kamapim ol supasta long fil tasol. Moa yet, wok bi-
long yu em long kamapim ol gutpela manmeri long
komyuniti. Traim na skulim ol yangpela long sin-
daun gut, na kamap ol gutpela lain long komyuniti.
Na las tru, strongim bilip bilong ol long god na

bringim ol i kam aninit long lukaut bilong God papa,
na ol bai orait.

AGMARK Guria i soim trutru
as tingting bilong ol lo pilai
gren fainol long dispela yia
2012 taim ol i kam long Mosbi
long pilai agensim Vipers long
wik i go pinis.
Bihain long wisil i krai, Kosa

bilong Gurias, Michael
Marum, i tok “mipela i kam
long Mosbi long wanpela as
tingting tasol, na em long
winim Vipers”.
Em i tok em i amamas tru

long ol bois bilong em husat i
bin pilai na i bin strong tru in-
sait long olgeta 80 minit. 
“Dispela win bilong mipela i

kliarim mipela long kisim
maina primia bilong dispela
yia, 2012.”
Laspela trai bilong fulbek bi-

long Gurias, Albert Patak, i
karim skoa bilong Gurias i go
antap long 18, long daunim
Vipers 16.
Vipers i bin pilai strong tru bi-

hain long dispela trai, tasol ol
liklik asua i bin mekim na refri i
givim planti bal i go long ol
Gurias.
Dispela i mekim na olgeta

Vipers pilaia i bin bel kros
nogut tru. 
Vipers i bin pilai wantaim 16-

pela pilaia tasol inap long 70
minit, bihain long hapbek Peter
Paulus i bin kisim bagarap long

rait solda bilong em.
Vipers i soim tru strong bi-

long em taim fulbek bilong ol i
putim namba wan trai bihainim
wanpela gutpela set pilai.
Bihainim dispela trai, i lukim

Sebastine Pandia i brukim
difens bilong Guria na skoa
aninit long pos stret.
Tasol Vipers i slek long

difens, na i lukim senta bilong
Gurias, Francis Paniu, i sko-
rim tupela gutpela trai we i
bringim skoa i go antap long
sanap long 18-16.
Kosa, ol pilaia na tu ol

sapota bilong Gurias i bin
amamas tru long dispela win
bilong ol.
Dispela wik bai lukim ol

Vipers i go long Hagen long
brukim bun wantaim ol Eagles. 
Rabaul Gurias bai go long

Lae long bungim ol Mendi Mu-
ruks, na Enga Mioks, husat i
stap long namba tri ples long
PNGRL leda, bai go long
Simbu na pilai wantaim TNA
Lions. 
Gulf Isapaea bai malolo, na

Goroka Lahanis, husat i malolo
long las raun, bai pilai wantaim
Snax Tigers long Lae. 
Dispela wik em i laspela wik

bilong sisen propa, na bihain
bai yumi lukim top faiv tim bi-
long pilai long fainols. 
Fainols raun bai stat long

Sande 19 bilong mun Ogus,
2012.

Gurias winim maina premia
taitol bilong Sisen 2012

INSAIT long tupela wik bilong
London 2012 Olimpik Gems,
ol etlit bilong yumi long Tim
Papua Niugini i karim gut tru
nem na kala bilong kantri bi-
long yumi.
Maski yumi salim wanpela

liklik tim tasol i go, na maski
yumi no winim wanpela
medol, i gat hanmak i stap
pinis olsem yumi wok long go
spid moa, yumi wok long
kisim moa skul, na ol etlit bi-
long yumi bai mekim gut moa
long ol yia i kam.
Long Komonwel Gems,

mipela i winim pinis Gold long
han na lek bilong Ryan Pini.
Pini i bin swim gut long ol

hit bilong em, na maski em i
no bin inap long go insait long
ol semi fainol, o fainol, em i

soim wol olsem PNG tu i gat
ol kain spidman bilong wara,
taim em i bin lidim fil bilong en
long namba wan hap bilong
swim.
Long wetlifting, Dika Toua i

bin soim strong na stail bilong
em, na Stephen Kari tu i stap
long makim ol nupela strong-
pela wetlifta i go pas long spot
long kantri.
Judith Meauri, husat i pinis

namba tri long ol hit bilong en,
i soim olsem em i wok long
swim spid moa, na i gat planti
moa sans bilong em i stap yet
long strongim save bilong em
long swim.
Tasol ating namba wan

meri, husat i soim tru kala na
stail bilong PNG, em Toea
Wisil.

Wisil i bin resis long 100m
resis, long wanpela ol hit, na
em i pinis long fes ples, namel
long 33 spidmeri bilong ol ara-
pela kantri long wol.
Long hit namba 5, em i ron

long sait bilong Amerika spid-
meri, Allyson Felix.
Tasol maski em i resis wan-

taim dispela namba wan spid-
meri bilong Amerika, Wisil i
bilip strong na go insait long
dispela resis.
“Mi save bilip strong taim mi

redi long resis,” Toea i tok.
Na tru tumas, Toea i tekov

long opim resis. Long namba
wan hap bilong ron, em i bin
stap long top tri, tasol long
pinis bilong en, em i slek lik-
lik, na pinis namba 4 wantaim
11.27 seken.

Dispela em wanpela gut-
pela taim tru, na i soim Wisil
olsem em i gat moa strong i
stap long kamap spid moa.
Namel long olgeta 56 meri i

bin ron long dispela resis,
Wisil i pinis namba 23.
Wisil yet i amamas tru long

dispela taim em i mekim.
“Mi amamas tru taim mi

lukim taim bilong mi i kamap
long skrin bihain long resis. Mi
save olsem mi bin ron spid,
bikos mi bin stap wankain
wantaim dispela Amerika meri
long bikpela hap bilong resis.
Sapos mi bin inap long spid
liklik moa, ating bai mi stap
long semi fainols, tasol em i
orait. Mi save olsem neks
olimpiks, bai mi mekim gut
moa,” Toea i tok.

Ol PNG etlit bilong yumi karim kala na strongim ol yet

MEAURI

TOEA WISIL-400MPNG OLIMPIK TIM SAPOTA RYAN PINI

NELSON STONE

Samuel Koim i raitim

I GAT wanpela moa de i
stap bilong ol sofbol klab
long kantri long rejista
long stap insait long 2012
Nesenel Klab Sempionsip
we bai kamap long Lae
long Indipendens wiken.
I gat 18-pela tim i givim

toksave long pilai long dis-
pela resis dispela yia.
Papua Niugini Sofbol

Federesen i tok oraitim dis-
pela ol tim, na givim tok
lukaut long ol arapela tim i
no rejista yet, olsem bai
nogat moa surukim bilong
taim bilong peim rejistre-
sen.

Sinia Vais Presiden
Ralph Tarasomo i tok olgeta
klab i bin gat taim inap long
redim ol yet long dispela
sempionsip, na sapos ol i
nogat sans long en, em bai
rong bilong ol yet.
Em i tok husat klab i

abrusim taim bilong peim
rejistresen bai stap insait
long dispela sempionsip,
bai mas peim K100 moa
antap long K500 fi bilong
rejista.
Ol sempion tim PNG

Power bilong Pot Mosbi, na
ol rana-ap, ol 09ers bilong
Madang em tupela biknem

tim i no rejista yet insait long
taim federesen i makim.
Ol tim bilong ol man

husat bai resis em Lae Bis-
cuit Gazelle na Bears
(POM), Karanas, Admiralty
Marlins, Manolos (LAE),
Newtown Tigers (Madang),
Brown Eagles (Goroka),
Victory Dogs (Ramu),
Karanas (Tabubil), na
Gazelle (Mt Hagen).
Ol tim bilong ol meri em ol

sempion Manolos,
Stormerz, Karanas (Lae),
Karanas (Tabubil), na
United Sisters, Bears, na
Stingerz (POM). 

Wok redi go het
bilong Sofbol
Klab Sempionsip

INSAIT: n NRL NIUS: PES 26 - Manly laikim tok 
klia long obstraksen rul TOEA WISIL: Ron spid moa na gat bilip long ron spid moa long Rio Olimpik Gems.

LUKIM STORI LONG PES 27

